
Ҳаёт қонуниятига кўра, вақт ўтиши билан кўп нарса унутилади, эсдан чиқади. Лекин бу ёруғ дунёда улуғ бир ҳақиқат Ҳаёт қонуниятига кўра, вақт ўтиши билан кўп нарса унутилади, эсдан чиқади. Лекин бу ёруғ дунёда улуғ бир ҳақиқат 
борки, у ҳеч қачон ўзгармайди, ҳеч қачон эскирмайди. Яъни, Ватан ва халқ озодлиги, келгуси авлодларнинг бахту борки, у ҳеч қачон ўзгармайди, ҳеч қачон эскирмайди. Яъни, Ватан ва халқ озодлиги, келгуси авлодларнинг бахту 
саодати йўлида мардлик ва жасорат кўрсатган инсонлар хотираси ҳамиша барҳаёт яшайди.саодати йўлида мардлик ва жасорат кўрсатган инсонлар хотираси ҳамиша барҳаёт яшайди.

Шавкат  МИРЗИЁЕВШавкат  МИРЗИЁЕВ

9 МАЙ — ХОТИРА ВА ҚАДРЛАШ КУНИУЮШМА ФАОЛИЯТИДАНЭЛ СУВ ИЧГАН ДАРЁЛАР

Эртага 9 май. Хотира ва қадрлаш куни. Бу 
қутлуғ кун юртимизнинг ҳар бир оиласида, 
ҳар бир маҳалласида, ҳар бир шаҳар ва қиш-
лоғида каттаю кичикнинг қалби қадр-қиммат, 
иззат-икром, меҳр-оқибат, соғинч ва эҳтиром 
туйғулари ила ёлқинланиб, ўзгача бир шукро-
налиг-у улуғворлик руҳида ўзига хос байрамга 
айланади. Бу улуғ кун ҳар биримиз ва бутун 
халқимиз учун муқаддас ва азизлиги билан, 
чорак асрдирки, ўзбекнинг бебаҳо инсоний 
хислат ва фазилатларга йўғрилган ўзлигини, 
бетакрор миллий қадриятларига, урф-одат ва 
анъаналарига содиқлигини ёрқин намоён этиб 
келмоқда. 

Бу байрам инсонпарварлиг-у ватанпарварлик 
ришталарининг чамбарчас боғланганлиги, ўтмиш 
ва бугун ўртасида чуқур илдиз отиб бораётган-
лиги, эзгу ниятларимиз-у олижаноб мақсадлари-
мизга камарбаста бўлаётганлиги билан ҳар бири-
мизга илҳомбахш ғурур бағишлайди. Бирни кўриб 
фикр, мингни кўриб шукр қилишга ундайди. Ён-ве-
римиз-у ортимизга қараб, эшитганларимиз-у кўр-
ган-билганларимизни ақл тарозисига қўйиб, ўзи-
мизнинг эътиборсизлиг-у лоқайдлигимиз туфайли 
нималарнидир баҳона қилиб, кексайиб қолган-у 
бемор ётган яқинларимиз ҳол-аҳволидан хабар 
олмаганимиз, ҳеч бўлмаганда, телефон орқали 
салом-алик қилиб, кўнгилларини кўтарадиган икки 
оғиз илиқ гап айтмаганимиз, бунинг устига, бир қа-
дам нарида мангу уйқуда ётган жигарларимиз-у 
дўст-биродарларимиз ёдимизга тушиб, беихтиёр 

чуқур хўрсиниб қўямиз. Бошимизни тебратиб, аф-
сусланамиз. Ҳатто шоир Мақсуд Шайхзоданинг:

Дўстлар, яхшиларни авайлаб сақланг!
“Салом” деган сўзнинг салмоғин оқланг.
Ўлганда юз соат йиғлаб тургандан,
Уни тиригида бир соат йўқланг! —

сатрлари қулоғимиз остида бонг ургандек бў-
либ, уялганданми, бошимизни хам қилиб, хайрли 
ва савоб ишни кимдан, нимадан бошлаш керак-
лиги ҳақида ўйлай бошлаймиз. Буларнинг ҳам-
ма-ҳаммасини Хотира ва қадрлаш куни ёдимизга 
солиб, ақлимизни пешлаб, куч ва иродамизни қув-
ватлаб, йўлга чорлайди.

Ана, янги кун ҳам юз очди. Бобо қуёш олис 
тоғлар ортидан бош кўтариб, оламаро баҳорий 
нурларини ёғдира бошлади. Дўппи кийган ўзбегим 
турнақатор бўлиб қабристон томон юрмоқда. Қўл-
ларда каттагина елим халта. Ичида супурги, хо-
кандоз, кичкина сатил ва яна бир нималар. Қўл-
ларда турфа ранг даста-даста гул. Оталар ёнида 
ўғиллар, акалар ёнида укалар, оналар ёнида қиз-
лар, опалар ёнида сингиллар... Бугун улар бу фо-
ний дунёни тарк этган ота-оналарининг, ҳаётдан 
эрта кўз юмган туғишганларининг қабрларини то-
залаб, Қуръон тиловат қилиб, руҳларини шод эт-
моқ учун боришмоқда. Бугун барча қабристонлар 
хас-хашакдан, ёввойи ўт-ўлан-
лардан халос бўлиб, гулларга 
бурканади. 

...Қариганда асл ҳақиқат гавҳарини 
топишни истасанг, ёшликда улуғлар 
изи тупроғини кўзингга тўтиё қил.

Алишер НАВОИЙ

УМРЛАР БЎЛАДИКИ...

ЖУРНАЛИСТЛАР 
ИШТИРОКИДА 

Жиззах вилоятининг бош нашри — “Жиззах ҳақиқати” ва 
“Джизакская правда” газеталари ташкил этилганига бу йил 
50 йил тўлди. Шу муносабат билан “Замонавий ахборот-ком-
муникация технологиялари ривожланиши шароитида босма 
нашрларнинг ўрни:  муаммо ва ечимлар” мавзусида илмий- 
амалий анжуман ташкил этилди.

Тантанали тадбирда вилоят ҳокимлиги, Ахборот ва оммавий ком-
муникациялар агентлиги масъул ходимлари, олимлар, медиа соҳа 
ва кенг жамоатчилик вакиллари, “Жиззах ҳақиқати” ва “Джизакская 
правда” газеталари муштарийлари иштирок этди.

Илмий-амалий анжуман аввалида юбилей санаси нишонлана-
ётган газеталарнинг ўтмиши, бугуни ва келгуси режалар ҳақида сўз 
юритилди.  “Жиззах ҳақиқати” ва “Джизакская правда” газеталари 
ижодкорлар учун чинакам маҳорат мактабига айлангани, Жиззах ви-
лояти ташкил бўлган илк кунлардан буён вилоят аҳли билан ҳамқа-
дам бўлиб келаётгани хусусида фикр-мулоҳазалар билдирилди.

Анжуманда таҳририятнинг 50 йиллигига бағишланган видеоро-
лик намойиш этилди. Унда газетада фаолият юритган фахрий жур-
налистларнинг бой тажрибаси ҳамда устозларнинг ижодий анъана-
ларини давом эттириб келаётган жонкуяр  ходимларнинг фаолияти 
ҳақида ҳикоя қилинган.

Тадбирда табрик сўзлари билан бирга “Замонавий жамиятда му-
толаа маданиятини ошириш”, “Зарафшон воҳасида босма оммавий 
ахборот воситалари ривожланиш тарихини ўрга-
нишнинг бугунги аҳамияти” каби мавзуларда маъ-
рузалар тингланди. 4 - á.7 - á.

XX асрнинг охирларида Хоразм адабий муҳитида ажиб бир жон-
ланиш рўй берди. Ўша пайтда ижод қилган Рустам Назар, Шокир 
Бек, Жуманазар Юсупов, Йўлдош Эшмуродов, Юсуфжон Латипов, 
Исмоил Оллоберганов, Отабек Исмоилов, Баҳром Рўзимуҳаммад, 
Содиқжон Иноятов каби ижодкорларнинг республика матбуотида эъ-
лон қилинган илк асарлари адабий жамоатчилик, танқидчилик томо-
нидан илиқ кутиб олинди. Вақт ўтиб, ушбу ижодкорларнинг асарлари 
республика нашрларида узоқ ётиб қолмайдиган, эълон қилинган-
лари юқори баҳоланиб, баъзилари баҳс-мунозараларга сабаб бўла-
диган бўлди. Натижада Хоразмда ўзига хос адабий муҳит яратилган-
лиги эътироф этила бошланди.

Вилоятнинг турли бурчакларида яшаб ижод қилаётган иқтидор-
ларни кашф этиб, ўз атрофига тўплаган, уларнинг илк асарлари рес-
публика газета ва журналларида эълон қилинишига яқиндан ёрдам 
берган ва чинакам истеъдод эгаларига ҳақиқий устоз сифатида эъ-
тибор ва ғамхўрлик кўрсатиб, Хоразм адабий муҳитини янги поғо-
нага олиб чиққан киши — устоз Матназар Аб-
дулҳаким эди.

Атоқли адиб, таржимон, адабий тадқиқотчи
Матназар АБДУЛҲАКИМни эслаб

(Эссе)

Одамларни фикрлашга чорлайдиган кўр-
сатувлар борлиги яхши. Ижтимоий тар-
моқларда ҳам ҳаёт ҳақиқатларидан баҳс 
этадиган, ён-атрофидагиларни ҳам кўра-
ётган, эшитаётганларига бефарқ-бепарво 
бўлмасликка ундаётган, жамият ҳаётига 
фаол аралашишга чорлаётган чиқишлар-
нинг борлиги ҳам кишини қувонтиради 
(мен бу ўринда замонавий техника имко-
ниятларидан эрмак учун, шантаж, фириб-
гарлик учун фойдаланаётганларни назарда 
тутмаяпман, уларга Яратганнинг ўзи ақлу 
фаросат, инсоф берсин). Бундай чиқиш-
ларда бир оғриқли ҳолатга тез-тез дуч 
кел япмиз: ака-укалар, опа-сингиллар ёки 
шунга ўхшаш яқин қариндошлар орасида 
мерос талашишлар, айниқса, ота-оналари-
дан мерос қолган уй-жойга эгалик ҳақини 
талашиш масаласи доимий кун тарти-
бига чиқиб олгандек. Бир кун опа иниси-
нинг уйидан ҳайдалиб, “Зангори экран”дан 
томошабин аҳлига кўз ёш қилади, бошқа 
куни ука кўчада қолиб, жигарларидан арз 
қилади. Ҳуқуқшунос, психолог, маҳалла 
аҳли, хотин-қизлар фаоллари бир ота-она-
дан дунёга келиб, бир лагандан ош-овқат 
еб, айтиш мумкинки, бир кўрпада улғай-
ган жигарларни муросага келтириш билан 
овора...

Чунки бу шунчаки четлаб ўтиб кетса бўла-
диган масала эмас. “Ҳа, бир куни ўзлари топи-
шиб олишади, этни тирноқдан ажратиб бўлар-
миди?” деган билан муаммо ҳал бўлмаётгани 
воқеалар жараёнида юзага чиқиб турибди. 
Баъзан ур калтак, сур калтак бўлишиб, иш суд-
гача етяпти. Бир пайтлар яқинлар орасидан оз-
ми-кўпми гап-сўз ўтса, оиладаги ёши улуғлар:

— Ҳай, овозларингни кўтарманглар. Бегона-
лар эшитса, кулгига қоламиз. Ўзаро ит-мушук 
бўлган қавмни ҳеч ким ҳурмат қилмайди. Ўғ-
лига қиз бермаганидай, қизини ҳам биров ке-
линликка арзитмайди, — деб қўйишарди.

Ҳа, бир пайтлар... Эҳтимол, ўша пайтлар-
даям бугунги бизни ташвишга солаётган можа-
роларга ўхшаш воқеалар юз бериб тургандир. 
Аммо биз яхшиларини, ибратлиларини кўпроқ 
кўрганмиз, шекилли, кимгадир қайсидир му-
носабат билан улар ҳақида гапиргимиз келса, 
фақат бир-бирига жонини беришга тайёр бўл-
ган жигарлар билан боғлиқ воқеалар хотира-
миз кўзгусида жонланаверади.

Зулайҳо исмли мактабдошимиз бўларди. 
Педтехникумни битириб, мактабда бошланғич 

синфларга дарс бериб юрарди. Тўйи бўлгани-
нинг учинчи куни катталарнинг:

— Чиллалисизлар, шомдан сўнг уйдан чиқ-
манглар, — деганига қарамай, ёш келин-куёв 
мотоциклда синфдошлар йиғинига йўл оли-
шади. Қайтишда тезликни оширишганми ё қо-
ронғида илғамай қолишганми, мотоцикл сим-
ёғочга урилиб, ҳалокат юз беради. Куёв енгил 
жароҳат олади, аммо келинчакнинг буйрак-
лари эзилиб кетади. Даволашлар наф бер-
майди. Зулайҳонинг аҳволи оғирлаша бош-
лайди. Ота-оналар:

— Бўлмайдиган савдо бошидан бўлмай қўя 
қолсин. Зулайҳонинг иши худо билан... — деб 
туришганида, куёвнинг синглиси:

— Акам ўн етти ёшидан бери янгамнинг изи-
дан юрган. Янгам жуда узоқ пайтлар акамнинг 
муҳаббатига жавоб бермаган. Ахийри севги-
сига ишонтириб, зўрға етишган эди акам шўр-
лик. Мен янгамга акам учун ўзимнинг бир буй-
рагимни бераман, — дейди. 

Узоқ қаршиликлар, узоқ тортишувлардан 
сўнг сингил келинойисига битта буйрагини бе-

ради. Зулайҳо яшаб кетади. Вақти келиб, син-
гилнинг ҳам бахти очилади. Акаси (балки, ра-
фиқасининг жисмидаги нуқсон туфайлидир, 
балки, бошқа сабабдандир) фарзанд кўр-
майди. Аммо сингилга Яратган эгам кетма-кет 
ўғил фарзандлар ато этади. Фидойи сингил 
яна акасининг никоҳи ҳимоясига чиқади ва 
нав батдаги ҳомила кўтарганида:

— Ўғил бўлсаям, қиз бўлсаям туғилажак 
фарзандим янгам билан акамники, — деб юбо-
ради. Ва ака билан янга туғуруқхонадан син-
гилнинг фарзандини ўзларига расмийлашти-
риб олиб чиқишади. Икки оила ҳам тинч-тотув 
яшаб кетишди. Ўтган йили баҳорда қишлоғимга 
борганимда, уларнинг тақдири билан қизиқ-
дим. Зулайҳо эвара ҳам кўрибди.

Ёш бева қолган онамнинг узоқ вақт ербағир-
лаб ётишга имкони бўлмаган. Укалари, қайну-
каларини касб-корли қилиш учун бирини ҳай-
довчилик курсига, бирини ҳисобчилик курсига, 
яна бировини дурадгорга шогирдликка берган-
лар. Еттинчи синфдан сўнг ҳаммасини кела-
жакда оила боқишга тайёрлаганлар. Катта ука-

сининг ўқишга ихлоси бўлгани учун институтга 
киришларига ёрдам берганлар. 

“Укаларим, қайнукаларимни сизлардан кам 
яхши кўрмайман”, деб гапирардилар онам. Ҳа-
миша мактабда икки ставка дарс берганлар. 
Кечаси чеварлик ҳам қилардилар. Маҳаллада 
аёллар йиғинларида катта ошларни ҳам дам-
лардилар. Бирор марта нолиганларини, мин-
нат қилганларини эслай олмайман. Доимо ғай-
рат, шижоат билан юрардилар. Амакиларим, 
тоғаларим уйли-жойли, касб-корли бўлишди. 
Фақат тоғаларим балоғат ёшига етганларида 
онам ўз амакиларига (улар иккита эди):

— Мен укаларимнинг оғзини ошга етказдим. 
Энди бу етимларингни уйлантириб қўйиш сиз-
ларнинг вазифангиз. Ё ҳар бирингиз ўзларин-
гизнинг қизларингиздан биттасини укаларимга 
берасиз, ё бош бўлиб бошқа қизга уйлантириб 
қўясиз, — деганлар. 

Амакилари ҳам онамнинг измига юриб, тоға-
ларимга ўз қизларини беришган.

Онам фақат ўзиникиларга эмас, узоқроқ 
қариндошларимизга ҳам керагида паноҳ 

бўларди. Эсимда, Собиржон исмли бир қарин-
дошимиз ота-онасиз қолган. Оилали бўлади-
ган пайти келганида онам барча жигарларни 
бир жойга йиғиб:

— Мана, кеча пилланинг пули тегди. Ҳамма-
ларингнинг қўлларингда пул бор. Собиржонга 
қиз топиб қўйдим. Борди-келдини бошладим. 
Бошланмасини ўзим эпладим. Энди арвоҳлар 
хотираси учун атаганларингни ўртага ташланг-
лар, — деб ўлгайман нусхали (хоразмликлар 
яхши билади бу рўмолни) рўмолни ўртага 
ёзади. Ҳеч ким бош тортмайди, ҳамма атага-
нини ташлайди. Бир яхши тўй бўлади.

Собиржоннинг рафиқаси онамни бир умр 
“эна” (бизда қайнонага “эна” деб мурожаат қи-
линади) деб ўтди. Мен ўз ҳаётимда фақат жи-
гарнинг жигарга фидойиликларинигина эмас, 
дўстларнинг ҳам бир-бирига меҳру мурувва-
тини кўрганман.

Дадам вафот этган кунлар. Онам “ялт” эт-
ган ёруғликдан таскин излайди. Онамнинг Жу-
магул исмли ёши каттароқ курсдош дугонаси 
бўларди. Биздан анча узоқликдаги қишлоқда 
яшарди. У пайтлар қишлоқлар орасида улов 
йўқ. Жумагул холам ҳар шанбада (ўқитувчи 
эди, бошқа кунлари бўш бўлмасди) невара-
сини орқалаб бизникига келарди. Ёмғир фас-
лида йўллар лой, ёзда чанг бўларди. Лекин хо-
лам дугонасига тасалли бериш, яхши сўзлар 
билан айрилиқ жароҳатига малҳам босиш учун 
ҳар ҳафтада келишини канда қилмасди. 

Ҳозир баъзан дугоналарининг оиласини бу-
зиш учун турли фисқу фасодларни ўйлаб то-
паётган аёллар ҳақида эсласам, озғингина, ча-
йиргина холамнинг кўзларида меҳр сувратла-
ниб, эшикдан кириб келишларини эслайман. 

Бундан икки йилларча олдин ўша пайтда бу-
висининг орқасида бир неча марта бизникига 
келган Ҳалима билан учрашиб қолдик.

— Энам йўлларда беш-олти марта мени 
ерга қўйиб дам олардилар, — деб эслади Ҳа-
лима. Демак, холам чарчаганлар, толганлар, 
лекин дўстга фидойиликларидан куч олиб, 
йўлларида давом этганлар.

Жигарлардан дўстларга ўтдим. Ахир яхши 
дўст ҳам яқинингдан яқин бўлиши мумкин. 
Бир неча йиллар аввал юз берган яна бир 
воқеа: бир давра бўлиб улфатчилик қилади-
ган йигитлардан бири автоҳалокат туфайли 
вафот этади. Ёш келинчак икки фарзанди би-
лан бева қолади. Икки етим бир бутун бўлиб 
оила қуришган экан, ота-она йўқ, бошларини 
силагувчилар ҳам йўқ. Вақт ўтиб келинчак мод-
дий жиҳатдан қийнала бош-
лайди. Ижара уй пули... ош-
овқат... кийим-кечак... 

МУШОҲАДА МЕҲР МЕҲР 
ҚЎРҒОНИГА ҚЎРҒОНИГА 

Давлатимиз раҳбарининг ташаббуси би-
лан кейинги йилларда мамлакатимизда суд 
тизимини ислоҳ қилиш бўйича бир қатор 
қонун ҳужжатлари амалиётга татбиқ эти-
либ, одил судловнинг мустаҳкам пойде-
вори яратилди. Тизимда ишни тафтиш тар-
тибида кўриш босқичи жорий этилиб, қуйи 
суд органларининг ваколатлари кенгайти-
рилди. Аммо ҳамон одил судлов, адолат 
мезонига тизимда тўлақонли амал қили-
няпти деб бўлмайди. Яқинда Самарқанд 
вилоят судининг Фуқаролик ишлари бў-
йича судлов ҳайъатида бир иш муҳока-
маси юзасидан кузатувчи сифатида ишти-
рок этиб, адолат тамойилларидан оғи-
шишнинг гувоҳи бўлдик. Негаки, судда 
очиқдан-очиқ қонун устуворлигига амал 
қилинмади.

“Зиммамга юклатилган вазифаларни ҳалол 
ва виждонан бажаришга, одил судловни фақат 
қонунга бўйсунган ҳолда амалга оширишга, 
судьялик бурчим ва виждоним буюрганидек 
беғараз, одил, ҳаққоний бўлишга тантанали 
қасамёд қиламан”. Илк бор лавозимга сай-
ланган ёки тайинланган судья ўз ваколатла-
рини амалга оширишдан олдин мана шундай 
қасамёд қилади. Судьянинг қасамёди ва унинг 
тартиби ҳақида Ўзбекистон Республикасининг 
1993 йилдан 2021 йилга қадар амалда бўлган 
“Судлар тўғрисида”ги қонунининг 64-модда-
сида, шу қонуннинг 2021 йилдаги янги таҳрири 
60-моддасида ҳам батафсил ёзиб қўйилган. 
Судьялик қасамёди билан бирга доим ёнма-ён 
амал қилинадиган “судьянинг ички ишончи” 
ҳам бўладики, у шунчаки оддий ишонч эмас, 
ҳуқуқий ҳужжатларда акс этган бўлиб, қасам-
ёдининг мантиқий давоми саналади. Судья 
қарор қабул қилиш жараёнида қонун норма-
ларига таянган ҳолда ўз ички ишончига ҳам 
тая ниши лозим. Яъни якуний ва қонуний қа-
рор қабул қилишда судьядаги ички ишонч ҳам 
муҳим омил ҳисобланади.

Гувоҳи бўлганимиз Самарқанд вилоят суди 
фуқаролик ишлари бўйича судлов ҳайъати-
нинг айрим судьялари қонунчилик нормала-
рига эмас, “ички ишонч”ларига таяниб иш ту-
тадиган кўринади.

Иш ҳолати оддий. Даъвогар “Каттақўрғон 
ҳақиқати” (ҳозирги “Каттақўрғон: кеча ва бу-
гун”) газетасининг собиқ муҳаррири Шуҳрат 
Қаршиев ўзини иш берувчи — Каттақўрғон ту-
ман ҳокимлиги томонидан ғайриқонуний тар-
тибда ишдан бўшатилган деб ҳисоблаб, 2023 
йил 19 сентябрда Фуқаролик ишлари бўйича 
Каттақўрғон туманлараро судига даъво ари-
заси киритади.

Аслида, даъвогар Каттақўрғон туман ҳоки-
мининг 2019 йил 5 ноябрдаги фармойиши би-
лан Ўзбекистон Республикаси Меҳнат кодекси-
нинг 97-моддаси 4-бандига асосан, Самарқанд 
шаҳар судининг 2019 йил 1 ноябрдаги ажри-
мини асос қилиб, эгаллаб турган лавозимидан 
озод этилган.

Бу ҳаёт турли тасодиф, чигаллик ва ноа-
ниқликларга бойки, бу ҳар қандай инсонни 
шошириб қўяди. Гапнинг индаллосини айт-
ганда, Ш.Қаршиев 2020 йил 7 февраль куни 
жиноят ишлари бўйича Каттақўрғон туман су-
дининг ҳукмига кўра жавобгарликка торти-
либ, 2023 йил 3 августга қадар жазо мудда-
тини ўтайди. Белгиланган барча жазолардан 
озод бўлган даъвогар Каттақўрғон туман ҳо-
кимлигидан ўзининг ҳужжатлари ва лавозими-
дан озод қилиниши ҳақидаги фармойиш нус-
хасини сўрайди. Аслида, ишдан бўшатилган 
заҳотиёқ ходимнинг ҳужжатларини унга бе-
риши ёки поч та орқали юбориши лозим бўл-

ган ҳокимлик ҳужжатларни тақдим этишни не-
гадир пайсалга солиб, 2023 йил 9 сентябрда 
туман ҳокимининг номига ариза билан муро-
жаат қилиш кераклигини айтади. Даъвогар то-
монидан ўзига тегиш ли ҳужжатларни олишни 
сўраб ҳоким номига қилинган аризадан сўнг 
2023 йил 11 сентябрда фақатгина ишдан бў-
шатиш тўғрисидаги фармойиш нусхаси бе-
рилади. Меҳнат шартномасини бекор қилиш 
ҳақидаги фармойиш мазмуни билан танишиб 
чиққан даъвогар унинг ғайриқонуний экан-
лигини англайди ва 2023 йил 19 сентябрда 
ишга тиклаш тўғрисидаги даъво аризаси би-
лан Фуқаролик ишлари бў йича Каттақўрғон 
туманлараро судига мурожаат қилади. Ишни 
кўриб чиққан судья Суҳроб Турсунов нега-

дир туман ҳокимининг ғайриқонуний равишда 
чиқарилган фармойишига ҳуқуқий баҳо бер-
масдан туриб, Меҳнат кодексида белгиланган 
нормаларни четлаб ўтиб, даъвогарнинг даъво 
талабларини рад этиш тўғрисида Ҳал қилув 
қарори чиқаради. Бундан норози бўлган даъ-
вогар вилоят судига апелляция шикояти кири-
тади. Минг афсуски, ишни апелляция тарти-
бида кўрган суд ҳам ишга меҳнат қонунчилиги 
талабларидан келиб чиқиб холисона ҳуқуқий 
баҳо бермасдан, моҳиятан биринчи инстанция 
судининг қарорига мос хулосага келади. Адо-
латнинг кўзлари кўр, қулоғи кар эмасдир, де-
ган илинж билан тафтиш тартибида шикоят ёз-
ган даъвогар суд ишига бир гуруҳ жамоатчилик 
вакилларини ҳам кузатувчи сифатида таклиф 
қилди. Ишда кузатувчи сифатида иштирок этар 
эканмиз, суд иши аввалига рисоладагидек бор-
гандай бўлди. 

Дастлаб даъвогар Ш.Қаршиевнинг ишончли 
вакили — “Қомус” адвокатлик ҳайъати адво-
кати Дилором Қаршиеванинг гапларига қулоқ 
тутамиз:

— Аввало, даъвогар билан меҳнат шартно-
масини бекор қилиш тўғрисидаги Каттақўрғон 
туман ҳокимининг 2019 йил 5 ноябрдаги фар-
мойиши ғайриқонуний равишда қабул қилинган. 
Фармойишга Ўзбекистон Республикаси Меҳнат 
кодексининг 97-моддаси 4-банди асос қилиб 
олинган. Ушбу бандда меҳнат шартномаси та-
рафларнинг ихтиёрига боғлиқ бўлмаган ҳолат-
ларга кўра бекор қилиниши қайд этилган. Ушбу 
вақтда амалда бўлган Меҳнат кодексининг 
106-моддасида меҳнат шартномаси тарафлар-
нинг ихтиёрига боғлиқ бўлмаган қуйидаги ҳолат-
ларда бекор қилиниши белгиланган: а) ходим 
ҳарбий ёки муқобил хизматга чақирилган тақ-
дирда; б) шу ишни илгари бажариб келган ҳолда 

ходим ишга тикланган тақдирда; в) ходимни жа-
зога маҳкум этган суднинг ҳукми қонуний кучга 
кирган тақдирда, башарти бунинг натижасида 
ходим аввалги ишини давом эттириш имкония-
тидан маҳрум этилган бўлса, шунинг дек, ходим 
суднинг қарорига биноан ихтисос лаштирилган 
даволаш-профилактика муассасасига йўллан-
ган тақдирда; г) ишга қабул қилиш юзасидан 
белгиланган қоидалар бузилганлиги муноса-
бати билан, агар йўл қўйилган қоидабузарликни 
бартараф этишнинг имкони бўлмаса ва у ишни 
давом эттиришга тўсқинлик қилса; д) ходимнинг 
вафоти муносабати билан; е) қонунда назарда 
тутилган бошқа ҳолларда.

Аммо иш берувчи юқоридаги қонун талаб-
ларига кўра даъвогарга нисбатан суднинг қо-

нуний кучга кирган ҳукми бўлмаса-да, жиноят 
ишлари бўйича Самарқанд шаҳар судининг 
2019 йил 1 ноябрдаги эҳтиёт чорасини қўллаш 
тўғрисидаги ажримини асос қилиб, 2019 йил 5 
ноябрь куни иш берувчи меҳнат шартномасини 
ғайриқонуний равишда бекор қилган. Ушбу ҳо-
латга холисона ҳуқуқий баҳо берилишида ишни 
кўрган судлар томонидан ҳам қонун бузили-
шига йўл қўйилмоқда. Яъни, ишни дастлабки 
босқичда кўрган Фуқаролик ишлари бўйича Кат-
тақўрғон туманлараро суди судьяси Суҳроб 
Турсунов ҳолат бўйича ҳақиқатни аниқлаш чо-
раларини кўрмасдан, меҳнат шартномасини та-
рафларнинг ихтиёрига боғлиқ бўлмаган ҳолда 
бекор қилишда, қонунда айнан даъвогарга жи-
ноят ишлари бўйича Самарқанд шаҳар суди-
нинг 2019 йил 1 ноябрдаги эҳтиёт чорасини 
қўллаш тўғрисидаги ажрими асос бўла олмас-
лигини била туриб инобатга олмаган. Шунинг-
дек, қонун талабига кўра иш берувчи меҳнат 
шартномасини бекор қилиш учун суднинг қо-
нуний кучга кирган ҳукмини асос қилиши ло-
зимлиги белгиланган бўлса-да, ҳокимликнинг 
ушбу қўпол хатоликлари судда муҳокама этил-
маган. Аксинча, ҳал қилув қарорининг асос-
лантириш қисмида даъвогарга нисбатан озод-
ликдан маҳрум қилиш ҳақидаги суднинг ҳукми 
қабул қилинганлиги ҳолати меҳнат шартнома-
сини бекор қилишда ғайриқонунийлик оқибат-
лари мавжуд эмаслигидан далолат беради, деб 
нотўғри асослаб, қонун талабининг бузилишига 
йўл қўйган. Эътибор беринг, даъвогар 2023 йил 
3 августга қадар суд томонидан белгиланган 
жазони ўтаган. Жазодан озод бўлгач, 2023 йил 
11 сентябрда ишдан бўшаш тўғрисидаги фар-
мойиш нусхасини олган. 2023 йил 19 сентябрда 
судга мурожаат қилган. Суднинг ҳал қилув қа-
рорида қонунлар нотўғри талқин қилиниб, даъ-

вогарнинг манфаатларига зарар етказилмоқда. 
Апелляция инстанция суди ҳам ўзининг ажри-
мини асослантириш қисмида “...даъвогар 2023 
йил 3 август куни берилган жазодан шартли 
равишда озод қилинган бўлса-да, 2023 йил 19 
сентябрь кунига қадар судга ўз меҳнат вази-
фасига тиклаш юзасидан мурожаат қилма-
ган ва ижтимоий муносабат рўй берган пайт-
 да амалда бўлган Меҳнат кодексидаги белги-
ланган даъво муддатини ўтказиб юборган...” 
деб нотўғри асос лаб, биринчи инстанция суди-
нинг ҳал қилув қарорини ўзгаришсиз қолдириш 
тўғрисида ноқонуний хулосага келган.

Маълумки, мамлакатимизда меҳнат муноса-
батларига оид қонунчилик талаблари ижроси 
Камбағалликни қисқартириш ва бандлик ва-

зирлиги ва унинг жойлардаги вакилликлари то-
монидан мувофиқлаштирилиб борилади. Маз-
кур ҳолат юзасидан суд ишида иштирок этиб, 
қонунчилик нормалари бўйича Камбағалликни 
қисқартириш ва бандлик бош бошқармаси 
меҳнат ҳуқуқ инспектори Мансур Норбоевнинг 
фикрлари жуда эътиборли: “Мазкур низоли ҳо-
латда иш берувчи Каттақўрғон туман ҳокими-
нинг 2019 йил 5 ноябрдаги даъвогар билан 
меҳнат шартномасини бекор қилиш тўғриси-
даги фармойиши нотўғри асос билан чиқарил-
ган. Сабаби, эски таҳрирдаги Меҳнат кодек-
сининг 97-моддаси 4-қисми асос қилиб олин-
ган. Айнан шу кодекснинг 106-моддаси қайси 
қисмига асосланилгани фармойишда қайд 
этилмаган. Қайд этилган тақдирда ҳам мазкур 
ҳолатда қўлланилган моддалар билан меҳнат 
шартномасини бекор қилиш нотўғри ҳисобла-
нади. Сабаби, суднинг ҳукми қонуний кучга 
кирмасдан туриб меҳнат шартномасини бекор 
қилиш қонунчилик нормаларига мос келмайди. 
Ушбу низоли ҳолатда даъвогар Ш.Қаршиев-
нинг даъво муддатини ўтказиб юборган ёки ўт-
казиб юбормаганлиги ҳолатига меҳнат қонун-
чилиги нуқтаи назаридан қарайдиган бўлсак, 
даъво муддати ўтказиб юборилмаган...”

Даъвогарнинг даъво аризаси Самарқанд 
вилоят суди фуқаролик ишлари бўйича судлов 
ҳайъатида тафтиш тартибида кўриб чиқилди. 
Суд мажлиси тарафларнинг иштироки билан 
қизғин кечди. Иш раислик қилувчи В.Асқаров, 
судьялар Н.Рахманова ва Ш. Тошпулатовлар-
дан иборат таркибда тафтиш қилинди. Суд 
ишининг биринчи куни қизғин баҳс-мунозара-
ларга бой ўтди. Даъвогарнинг ишончли вакили 
— адвокат Дилором Қаршиева биринчи ин-
станция суди ва апелляция судлов ҳайъати то-
монидан ишни кўришда йўл қўйилган хатолик-

ларни бирма-бир келтириб ўтар экан, тафтиш 
инстанцияси судлов ҳайъатидан мазкур қонун-
бузарликларга қонуний тартибда ҳуқуқий баҳо 
берилишини ва даъвогарнинг даъво талаб-
ларини қонун доирасида қаноатлантиришни 
сўради. Камбағалликни қисқартириш ва банд-
лик бош бошқармаси вакили — меҳнат ҳуқуқ 
инспектори М.Норбоев ҳам мазкур низоли ҳо-
лат бўйича ўз фикрларини билдирар экан, иш 
берувчи — Каттақўрғон туман ҳокимлиги даъ-
вогар билан меҳнат шартномасини бекор қи-
лишга оид чиқарган фармойишда Меҳнат ко-
декси нормаларига амал қилмаганлиги, хато-
ликларга йўл қўйилганлигини, даъво муддати 
ўтказиб юборилмаганлигини маълум қилди.

Жавобгар томон вакили — Каттақўрғон ту-
ман ҳокимлиги ҳуқуқшуноси А.Исломов эса, 
иш берувчи органнинг меҳнат қонунчилиги 
нормаларини бузганлиги етмаганидек, даъво-
гарнинг даъво талабларини рад этишни сўраб 
оёқ тираб турганлиги таажжубланарли. 

Нима бўлганда ҳам, суд мажлиси муҳокама-
сида даъвогар иш берувчи — Каттақўрғон туман 
ҳокимлиги томонидан Меҳнат кодекси нормала-
рига кўра ғайриқонуний равишда ишдан бўша-
тилганлиги ўз тасдиғини топди. Лекин судлов 
ҳайъати Меҳнат кодекси нормаларига зид ра-
вишда қонун талабларини бузиб, даъвогарнинг 
даъвосини қаноатлантиришсиз қолдирди. Қизиқ 
томони, даъвогар ва унинг ишончли вакили — 
адвокат Д.Қаршиева томонидан судлов ҳайъа-
тига қайси қонун талабига кўра даъво рад этил-
ганлигига доир берилган саволлар суд залида 
жавобсиз қолди. Судлов ҳайъати аъзолари 
лом-мим демасдан суд залини тарк этишди. 

Даъвогарнинг маълум қилишича, бир неча 
кундан сўнг тафтиш тартибида кўрилган суд 
ишининг баённомаси билан танишиш чоғида 
баённомага бир қатор ёлғон маълумотлар ки-
ритилганига гувоҳ бўлган. Ҳолат юзасидан суд-
лов ҳайъатига эътирознома киритиб, ўз фикр-
ларини маълум қилган. Орадан бир неча кун 
ўтиб, эътирозноманинг муҳокамасига оид суд 
мажлиси чақирилади ва даъвогар томонидан 
билдирилган эътирозлар қисман қаноатланти-
рилиши тўғрисида ажрим қабул қилинади. Суд-
лов ҳайъатининг “адолатлилиги”ни қарангки, 
орадан шунча вақт ўтишига қарамасдан, эъти-
розномага оид қабул қилинган ажрим ҳалигача 
даъвогарга берилмаган. Қизиқ томони, нега 
судья лар амалдаги қонун талабларига риоя 
қилмаётир?

Кейинги пайтларда судларга иши тушаётган 
кишиларнинг аксарияти нега норози кайфи-
ятда эканлигини англагандек бўлдик. Демак, 
айрим судьялар ҳар доим ҳам ўз қасамёдига 
содиқ бўлмасдан ва қонун талабларига тая-
ниб қарор қабул қилмаганлиги фуқароларнинг 
судларга бўлган ишончига соя солмоқда. Нима 
бўлганида ҳам, жамиятда инсон манфаатлари 
ва қонун устуворлиги таъминланмас экан, бу 
нафақат тараққиётимизга рахна солади, балки 
одамларда амалдаги қонунларимизга ишонч-
сизликни келтириб чиқараверади.

Суд одил судловни амалга оширмас экан, 
ҳамон қонунларни четлаб ўтар экан, халқнинг 
судларга ишончи “ўлик” ҳолда қолаверади. 
Юқоридаги ишга оид масаланинг адолатли 
ечими учун даъвогар наҳотки Олий судгача бо-
риши керак? Даъвогар бор-йўғи аввалги ишига 
тиклашни, унга нисбатан меҳнат шартномаси 
ноқонуний бекор қилинганини нафақат унинг 
ўзи, балки меҳнат қонунчилигига мутасадди 
идора вакиллари ҳам очиқ-ойдин кўрсатма бе-
риб турган бўлса?

Ажаб савдолар?!
Убайдулла ХЎЖАНИЁЗОВ,

“Hurriyat” мухбири.

ЎЗБЕКИСТОН РЕСПУБЛИКАСИ ОЛИЙ СУДИ ДИҚҚАТИГА!

СУД ҚОНУННИ                   
АЙЛАНИБ

 ЎТАДИМИ?

Бу йил Абдулла Қодирий таваллу-
дига 130 йил тўлди. Сана муносабати 
билан юртимизда кўплаб тадбирлар, 
кечалар бўлиб ўтмоқда. Хусусан, куни 
кеча Шайхонтоҳур тумани “Самарқанд 
дарвоза” маҳалласи Термиз тор кў-
часи 35-уйда жойлашган Абдулла Қо-
дирий уй-музейида университет, му-
зей ҳамда ижод мактаби жамоалари 
ташаббуси билан “Ўтмишга айланма-
ган “Ўткан кунлар” номли адабий-маъ-
рифий кеча ташкил этилди.

Тадбирни Тошкент давлат техника 
университети ректори Садриддин 
Туробжонов очди. Унда Ўзбекистон 
Ёзувчилар уюшмаси аъзолари Нурали 
Қобил, Зуҳриддин Исомиддинов, Узоқ-
бой Жўрақулов, Абдулла Қодирий на-
бираси, уй-музейи директори Хонда-
мир Қодирий сўзга чиқиб, адиб ҳаёти 
ва ижодига оид қимматли маълумот-
ларни тақдим қилди.

Шунингдек, кечада Ўзбекистон дав-
лат рус академик драма театри актёр-
лари ижросида Абдулла Қодирийнинг 
“Улоқда” асаридан саҳна кўриниши ва 
Абдулла Қодирий ижод мактаби ўқув-
чилари ижросида “Қатағон” спектакли-
дан парча намойиш этилди. Кўпай-
син Деҳқонов, Миллий чолғу ашулачи-

лар ансамбли, Республика мусиқа ва 
санъат коллежи ўқувчилари ижросида 
мумтоз куй ва рақслар намойиш қи-
линди. Актриса Рухшона Абдуллаева 
ижросида “Зайнаб ноласи”, универ-
ситет талабаси Дилдора Қурбонова 
ижросида “Кумуш ноласи” қўшиқлари, 
актёр Достон Бобохонов ижросида 
“Ўткан кунлар” романидан Юсуфбек 

ҳожи монологи” намойиш этилди.
Кечада Абдулла Қодирийнинг 

“Ўткан кунлар” романи илк марта араб 
тилига ўгирилиб, Мисрда “Ўткан кун-
лар: Туркистондаги аччиқ севги қис-
саси” номи остида тақдим этилгани 
ҳақида маълумот берилди. 

— Яқинда “Ўткан кунлар” романи-
нинг Қоҳирада бўлиб ўтган тақдимо-

тида қатнашдим, — деди Хондамир 
Қодирий. — Асар таниқли таржимон-
лар Айн-Шамс ва Луксор университети 
профессори Муҳаммад ал-Жибали то-
монидан араб тилига ўгирилди. Тар-
жимада асарнинг эски ўзбек ёзуви-
даги илк нусхасидан ҳамда рус ва 
инг лиз тилларидаги таржималаридан 
фойдаланилди. Тақдимотда Мисрдаги 
бутун университет ва институт вакил-
лари келди. Олий ўқув юртлари ку-
тубхоналарига китоб тақдим қилинди. 
Улар Мисрдаги талабаларига китобни 
ўқитишмоқчи экан. Айни пайтда ушбу 
таржима Саудия Арабистонида ҳам 
нашр қилиниш арафасида. Яқинда му-
зейга Корея элчихонаси вакиллари ке-
лишди. Улар “Ўткан кунлар” романини 
корейс тилига ўгиришмоқчи. Ижодий 
алоқалар олиб боряпмиз.

Тадбир давомида Адҳам Раҳма-
туллаев бошчилигидаги “Ҳунарманд” 
уюшмаси аъзолари томонидан кулол-
чилик, ёғоч ўймакорлиги бўйича маҳо-
рат дарслари намойиш этилди. Меҳ-
монларга эҳсон дастурхони ёзилди. 
Марҳум адиб хотирасига Қуръон тило-
ват қилинди.

Фозил ФАРҲОД

ЭЪЗОЗ
Дарҳақиқат, адиб шахсияти биз учун ибрат мактаби. Унинг асарларида тарихи-

мизнинг оғриқли кунлари акс этган. Бугун биз миллат сифатида янада юксалиши-
миз учун ҳам унинг ижодини тинмай ўрганишимиз керак, унинг издошларини тар-
биялашимиз зарур. Шунда юртимизнинг қаддини ҳеч ким бука олмайди, халқимиз-
нинг қадри ҳамиша баланд бўлаверади.

Шу боис юртимизда кейинги йилларда Абдулла Қодирий ижодини кенг тарғиб 
қилиш, адиб номини абадийлаштириш бўйича кўплаб хайрли ишлар қилиняпти. 
Хусусан, Президентимиз Шавкат Мирзиёев ташаббуси ва юксак эътибори туфайли 
Абдулла Қодирий ижод мактаби, мемориал ва уй-музейлари ташкил этилди, Адиб-
лар хиёбонида адиб ҳайкали қад кўтарди. Ушбу ёдгорлик Тошкент давлат техника 
университетига бириктирилди. Университет жамоаси адиб ижодини кенг тарғиб 
қилиш бўйича хайрли ишларни бажариб келяпти.

АБДУЛЛА ҚОДИРИЙ — МИЛЛАТ ОЙДИНИ

Шунда келин-
чак болаларини 
Меҳрибонлик уйи-
 га топшириб, хо-

риж га — танишлари олдига ишла-
гани кетмоқчи бўлади. Бу гапдан ул-
фатлар хабар топади.

— Ҳаётлигида дўстимиз эди. Шу 
бугун болалари билан бошпанасиз, 
бошпаноҳсиз қолган аёлнинг қўли-
дан ош-нон еганмиз. Энди уни ша-
моллар чорраҳасида қолдириб кета-
мизми? — дейди бири. Ҳаммаси бир 
бўлишиб, атаганини ўртага ташлаб, 
келинчакка уй олиб беришади.

Энди шу болалар “дўст” сўзига 
садоқат ҳисси билан улғаяди. Ке-
линчак ҳам ўзини ҳамиша ўша эри-
нинг улфатлари нигоҳи билан назо-
рат қилади. Бундай воқеаларни юз-
лаб келтириш мумкин. Меҳр меҳрга 
доялик қилади. Шундай экан, Искан-
дардек дунёнинг ярмини эгаллаган 
зотга вафо қилмаган мол-дунё — уй-
жой, яна нималарнидир талашаётган 
яқинларга вафо қилармиди?! Тўғри, 
уй-жой, ер — ҳаммаси тирикчилик 
учун керак. Лекин муросаю мадора 
билан, бир-бировга тошу тупроқ от-
масдан, кўзига чанг солмасдан ке-
лишиш мумкин-ку. Ота-оналаридаги 
душманлик болаларига ўтаётгани 
яна ҳам аламли.

Қандай қилиб бу кир ҳиссиётлар-
дан халос бўлиш мумкин? Қандай 
қилса, қон-қариндошлик ришталари 
Аллоҳ томонидан инсониятга туҳфа 
этилган қалъа, қўрғон эканлигини 
ҳамма англаб етади?

Бир нарсани айтгим келади. Хо-
тира туйғуларни янгилайди. Ўша 

ота-оналаридан қолган меросни та-
лашаётган ўғиллар, қизлар бир 
зумга бугунидан узилиб, болалиги, 
ёшлигига, ота-оналари бағрида 
бирга-бирга ўсиб, унаётган кунла-
рига қайтсалар... Бирингиз нима са-
бабдандир гуноҳ иш қилиб қўйсан-
гиз, оила катталаридан келадиган 
жазодан иккинчингизни минг бир 
баҳоналар тўқиб ё айбни ўзингизга 
олиб, ҳимоя қилмаганмисиз? Бирин-
гиз мактаб ё маҳаллада ишкал чиқа-
риб болалар даврасига тушганда, 
иккинчингизнинг юрагингизда йўл-
барслар уйғониб, кучингиз етадими, 
йўқми, ўша даврага отилиб кирма-
ганмисиз?

— Яқинлашма, тегма! — дея ҳай-
қирмаганмисиз? Бегона нигоҳлар-
дан яширинча акангизнинг кўз остига 
олган суюклисига каптар қанотидай 
мактублар олиб борганингиз, укан-
гизнинг кимгадир кўз ташлаганини 
билиб, ўша қизни меҳр нигоҳла-
рида кузатиб юрганингиз, бир-би-
ровларингизнинг кичик келиб қол-
ган кийимларингизни кийиб суюнган-
ларингиз, ҳарбий хизматга кетганда 
кўйлаклари ёқасини ҳидлаб, ичик-
канларингиз... Узатилган опа ё синг-
лингизни куёвлардан қизғанганин-
гиз... Эсланг, қанча хотиралар бир-
лаштиради сизларни! Бу азиз дамлар 
устига чизиқ тортиш осонмас.... Яна 
ва яна ёдга олинг, то бугун совиб тур-
ган юрагингиз чўғланмагунча... Ди-
лингиздан “Ака-а-а, опа-а-а, ука-а-а, 
синги-и-ил” деган бир нидолар отил-
магунча. Бундай ҳол юз беради, мен 
ишонаман, сиз ҳам ишонинг!

Қутлибека РАҲИМБОЕВА

МЕҲР ҚЎРҒОНИГА МЕҲР ҚЎРҒОНИГА 
ДАРЗ КЕТМАСИНДАРЗ КЕТМАСИН
1 - á.

Ўзбек генерали Собир Раҳимовнинг Иккинчи 
жаҳон уруши фронтларида кўрсатган жасорати, 
ҳарбий соҳадаги салоҳияти таниқли саркарда-
лар томонидан эътироф этилган.

Генералнинг ҳаёт йўлини хаёлимга келтир-
сам, кўзимга ёш қалқийди. Юрагим жизиллаб 
кетади. Оҳ, дейман, оҳ! Қанча ватанпарварлар, 
миллатпарварлар ҳақни деб, оҳдан ёнган. 1937 
йилги “Катта қирғин” қурбонларининг сонини 
бармоқ билан санаб бўлмайди. Қирғиннинг те-
гирмонидан омон чиқиб, ноҳақ қийноқларнинг 
таъмини тотиб кўрган, синовларига чидаб, 
озодликка чиққанлар қалбида нафратнинг ён-
гани рост.

Собир Раҳимовни ҳам бу қирғин четлаб ўтмади. 
Унинг “Таржимаи ҳоли” ёзилган шахсий варақани 
ўқий бошладим. “Раҳимов Собир Умарович 1902 
йил 25 январда Тошкентда туғилган. Миллати — ўз-
бек. Хотини — Раҳима Ҳасанова. 1922 йилдан 1925 
йилгача Озарбайжоннинг Боку шаҳридаги бирлаш-
ган ҳарбийлашган мактабни тугатиб келган Собир 
Раҳимов 1927-1930 йилларда алоҳида ўзбек отлиқ 
аскарлар полкида хизмат қила бошлади. 1930 йил 
Москвадаги ҳарбий академияда малакасини оши-
риб қайтди.

1937 йилги “Катта қирғин”да 19-ўзбек тоғ-отлиқ 
аскарлар дивизиясининг ўнлаб олий ва ўрта дара-
жадаги зобитлари бирин-кетин турли бўҳтонлар би-
лан қамоққа олиниб, мисли кўрилмаган қийноқларга 
солиниб, таҳқирларга дуч қилинган. Жумладан, 
1938 йил 17 март куни Собир Раҳимов ҳам қамоққа 
олинган. Бу вақтда оила аъзолари сифатида тур-
муш ўртоғи Раҳима Ҳасанова ва унинг онаси Шо-
сирўй ҳам рўйхатда келтирилган.

Шунга қарамай, 1938 йил 28 март куни унга 
ЎзССР Жиноят кодексининг 57-моддаси (чет эл 
жосуси) ва 67-моддаси (аксилинқилобий ташки-
лот аъзоси) моддаларини қўллаб қарор чиқарил-
ган. 1938 йил 1 апрелдан терговчилар уни қий-
ноқларга солиб, тергов жараёнларини ўтказган. 
Собир Раҳимов ўзига қўйилган сохта айб ловларни 
тан олмаган.

1939 йил 30 апрель куни Собир Раҳимовнинг Бе-
рия номига ёзган аризаси бахтли тасодиф туфайли 
ёки собиқ ҳарбий сафдошларининг шарофати би-
лан унинг қўлига етиб боради. Мазкур ариза ино-
батга олингач, 1939 йил 17 май куни қайта бошлан-
ган тергов 29 июнда тугатилиб, унга қўйилган айб-
ловлар тасдиғини топмаганлиги сабабли, 1939 йил 
9 октябрда озодликка чиқарилган.

1940 йилга келиб, Собир Раҳимов яна армия са-
фига хизматга тикланган. 1941 йил июнь ойидан 
Собир Раҳимов мотоўқчилар полкининг командир 
ўринбосари лавозимида майор унвонида хизматни 
бошлаган.

Генерал Собир Раҳимов Иккинчи жаҳон урушида 
Белоруссия фронти қўшинлари таркибида Барано-
вичи, Слоним, Белосток, Грауденц шаҳарларини, 
Белоруссия ва Польшани озод қилишда қатнашади. 
1945 йил 26 март куни Ғалаба кунига оз муддат қол-
ган вақтда, Гданск шаҳрини озод қилишда кузатув 
пунктига келиб тушган снаряд парчасидан боши 
яраланиб, ҳушига келмасдан госпиталда вафот 
этди. 1965 йил 6 март куни унга Совет Иттифоқи 
Қаҳрамони унвони берилди”, деб ёзилган таржимаи 
ҳолида.

Ҳа, уруш ўзидан қолдирган асорати билан 

қалбларда узоқ яшаркан. “Уруш, номинг ўчсин дунё-
дан!” деб ҳайқиргим келади. Даҳшатли уруш! Сен 
бобомни, отамни, энг яқин қариндош-уруғларимни 
абадий комингга тортиб кетдинг, уларни ёруғ дунё-
даги барча азиз ва лазиз туйғулардан бебаҳра қил-
динг, орзу-армонларга лиммо-лим қалбларни юлиб 
олдинг!

Ахир уларнинг қалблари ҳам яшаш орзулари би-
лан тўлиб-тошган эди. Сенинг даҳшатли, изтиробли, 
инсонларнинг қони билан йўғрилган тарихингни ва-
рақлаб, халқим қаҳрамонлигини, матонатини, ўчмас 

тарихингда қолдирган изини ахтараман.
...Майнинг оромбахш тонги. Енгил сабо вужуд-

ларга ажиб бир ором бағишлаб, дарахт учларини 
енгил тебратиб, гўё аллалаётгандек эсиб турибди. 
Дарахтларга тикиларканман, уларнинг яшиллиги кў-
зимни яшнатади. Бўйлари ҳам ҳар хил: бири паст, 
бири баланд. Япроқлари шаббода билан ўйнашиб, 
қиқирлайди. Қиқирлаш баробарида сизни-да ўзига 
шерик бўлишга ундайди. Қушлар эса ўз тилларида 
нималарнидир чуғурлайди.

Кўксимни тўлдириб нафас оламан. Тонгнинг 
илиқ, мусаффо ҳавосидан тўйган вужудим енгил 
тортади. Беихтиёр мовий осмонга қарайман. Бе-
поён кенгликларга бағрини бериб ястаниб ётган 
осмон кўм-кўк, тип-тиниқ. Қуёш беланчагидан аста 
бош кўтариб,  нурларини соча бошлайди. Унинг зар-
кокил нурлари дарахт учларида, шудринг намиқиб 
турган майсаларда кўзни қамаштиргандай жилола-
нади.

Майнинг тўққизинчиси — Хотира ва қадрлаш 
куни. Севимли шоиримиз Эркин Воҳидовнинг ажиб 

бир шеъри ёдимга тушди:

Йўқ, сен ўзинг гулсан, Ватанинг — чаман,
Улғай, асл зотинг унутма сира.
Билки, қадр билмак аслида — Ватан,
Ватаннинг маъноси боқий хотира.

Шеър хаёлимни ўтмишга чорлайди. Ўша кун-
ларни эслайман. Тўққизинчи май... Кўкраклари ор-
ден-медалларга тўла отахону онахонларни кўриб, 
уларга ҳавасим ортарди. Уларнинг ёшлиги Ик-

кинчи жаҳон урушининг қонли жанггоҳларида ўт-
гани кўз олдимизга келса, оҳ тортиб қўярдик. Хо-
тираларини айтиб беришса, кўзимиз ёшга тўлиб 
кетарди. Мус тақилликдан олдин бу кунни қандай 
кутиб олардик? Нишонлашимиз қанақа бўларди? 
Хотира деган сўзнинг моҳиятига унчалик эътибор 
бермасдик.

Истиқлол туфайли бу сўзнинг мағзини чақиб ол-
дик. Тўққизинчи май — Хотира ва қадрлаш куни деб 
эълон қилинганлигига ҳам анча бўлди.

Дарвоқе, генерал-майор Собир Раҳимовнинг 
Иккинчи жаҳон урушида кўрсатган жасоратлари 
ҳақида китоблар ёзилган, фильмлар яратилган. 
Унинг буюк номига бўлган садоқат Хотира ва қадр-
лаш кунида халқимизнинг нигоҳида ёрқин намоён 
бўлди.

Иккинчи жаҳон уруши жанггоҳларида Собир 
Раҳимов командирлик қилган 37-ўқчилар дивизия-
сида минглаб жангчилар ва командирларнинг кўр-
сатган қаҳрамонликлари тарихда муҳрланиб қолган. 
Шундай жасур инсонлардан бири Сурхондарё вило-

ятининг Сариосиё туманида истиқомат қилган Хур-
рам Ашуровдир.

Иккинчи жаҳон уруши қатнашчиси бўлган юртдо-
шимиз 1965 йилларда Денов тумани ички ишлар бў-
лимида йўл хизмати ходими сифатида меҳнат қил-
ган. Собир Раҳимов командирлик қилган 37-ўқчилар 
дивизиясининг кўзга кўринган разведкачиси, кей-
инчалик Тошкентга — Собир Раҳимов тумани Ички 
ишлар бўлимига ишга таклиф қилинган. Хуррам 
Ашуров билан 1985 йилда Тошкентда учрашганман. 
Ўша пайтларда у Собир Раҳимов фондини ташкил 
қилган эди. Юртдошимиз генерал Собир Раҳимов-
нинг Иккинчи жаҳон урушидаги жасорати, ҳарбий 
соҳа билимдони бўлгани ва бошқа кўпгина фазилат-
лари ҳақида сўзлаб берганди.

— Шарқий Пруссиянинг Грауденц шаҳрини олиш 
учун дивизиямиз тайёргарлик кўраётган пайтлар 
эди, — деб ҳикоя қилганди Хуррам Ашуров. — Раз-
ведкачиларимиз бир неча марта шаҳардаги ҳолат 
ва ҳудудда қандай қисмлар борлигини билишга ури-
ниб кўрди. Бироқ кутилган натижага эришолмадик. 
Атроф миналаштирилган, газандалар навбатдаги 
ҳужумга қаттиқ тайёргарлик кўрарди. Шунда шахсан 
дивизия командирининг ўзига учрашдим.

Собир Раҳимов мен билан анча суҳбатлашди. 
Хайрлашаётганимизда эса елкамга қоқиб, омад ти-
лади. Ўша куниёқ Грауденцга йўл олдим. Шаҳарга 
яқинлашганим сари ишончим ортиб борар, Собир 
аканинг, сиёсий бўлим бошлиғи полковник А.Смир-
новнинг, дивизиянинг кўз тикиб тургани менга мадад 
бағишларди.

Шаҳарга киришдан олдин бироз тўхтаб, қилади-
ган ишларимни яна бир бор режалаб олдим. Яқин 
жойдаги уйни кузата бошладим. Бойнинг уйи бўлса 
керак, деб ўйладим уни. Узоқдан сим тўсиқлар, не-
мисларнинг мудофаа чизиқлари кўриниб турарди.

Бинога бирин-кетин фашист солдатлари кира 
бош лади. Санадим: бир, икки, уч... саккизта. Чиқиш-
ларини сабрсизлик билан кута бошладим. Орадан 
анча вақт ўтгач, немислар бинодан чиқишди: бир, 
икки, уч... етти. Туртиниб, кулишиб узоқлашди улар. 
Саккизинчиси қани? Наҳотки бир ўзи қолган бўлса? 
Бино томон югурдим. Эшикни очдим. Бу мен ўйла-
ган бойнинг уйи эмас, аслида, пивохона экан. Ичка-
рида чол ва аёл гаплашиб ўтирарди. Барваста не-
мис офицери тик туриб, пиво симираяпти. “Хенде 
хох!” — дедим ичкарига кира солиб. Немис нима қи-
лишини билмай, карахт бўлиб қолганди.

— Қўлингни кўтар! — дедим русчалаб. У шун-
дагина ўзига келди, шекилли, шошилиб ханжарга 
ёпишди ва ҳужум қилди. Автомат қўндоғи билан 
уриб, ханжарини учириб юбордим. Олиша кетдик. 
Немис жуда бақувват эди.

Ичимлик кучини кўрсатди, шекилли, уни йиқит-
дим. Вақт зиқ. Бирортаси келиб қолишидан қўрқиб, 
шошилиб қўлларини боғладим-да, елкамга олиб уй-
дан чиқдим. Юз қадамлар юргандан кейин ўқ овози 
эшитилди.

Уни судрай бошладим. Ортимдан фашистлар ке-
ларди. Немис офицерининг погонини юлиб олдим. 
Қарасам, камарим йўқ. Қўлларим қон. Ханжар би-
лан ҳамла қилганда, камаримни кесиб кетган бўлиб, 

жароҳат олган эканман. Камарим эса қолиб кетган. 
Офицерни отиб ташлаб, унинг сумкаси билан кама-
рини ечиб олиб белимга боғлаб, немислар яқинла-
шиб қолгач, чекиндим. Чангалзор оралаб ўз пози-
циямизга етиб олдим.

Генерал-майор Собир Раҳимовга маълумот бер-
дим. Офицерлик сумкаси ва “погон”ни топширдим. 
Собир ака шошиб сумкани очди. Бир менга, бир 
сумкага қаради. Мени маҳкам қучди.

— Раҳмат, — деди. Хурсанд бўлиб, кетишга рух-
сат сўрадим. Уч-тўрт қадам босганимдан кейин ге-
нералнинг товуши эшитилди.

— Ўртоқ старшина!
— Эшитаман, ўртоқ генерал!
— Бу нимаси? — дея у камаримга ишора қилди. 
Пешонамдан тер чиқиб, тутила-тутила воқеани 

айтиб бердим.
Собир ака кулиб юборди ва ўзининг беш юлдузли 

ярқираб турган камарини узатди.
— Мендан сенга эсдалик совға бўлсин.
— Раҳмат, Собир ака, — дедим хурсандчили-

гимни яшира олмай.
Сариосиёлик Хуррам Ашуров Деновда йўл хиз-

мати ходими бўлиб ишлаганида ҳам, Тошкент 
шаҳрида Собир Раҳимов тумани ташкил этилгач, 
Ички ишлар бўлими бошлиғи ўринбосари бўлиб 
фаолият юритганида ҳам генерал Собир Раҳимов 
совға қилган камарни узоқ йиллар мағрур тақиб 
юрди. Ёшлар билан тез-тез учрашиб, камарнинг та-
рихини айтиб беришдан асло чарчамасди.

Хуррам ака Собир Раҳимовнинг сўнгги кунини 
оғир ўйга толиб эсларди.

— Генерал-майор Собир Раҳимов 1945 йилнинг 
26 март куни жанг бораётган майдоннинг кузатув 
пунктига тушган снаряднинг портлашидан оғир жа-
роҳат олиб вафот этганди, — дерди Хуррам Ашу-
ров.

Афсуски, Хуррам Ашуровнинг ҳаётдан ўтганига 
ҳам анча йиллар бўлди. Бироқ жасорат сўнмайди, 
деганларидек, Ватан ўғлонлари халқимиз қалбида, 
Ватанимиз кўксида абадий барҳаётдир.

Насриддин ИСМОИЛОВ, 
Ўзбекистон Ёзувчилар уюшмаси аъзоси.

ГЕНЕРАЛНИНГ СОВҒАСИ

Аслида, қабристон ҳар 
доим тоза-озода туриши 
шарт. Бунинг учун ҳар бир 
қабр эгаси озгина эъти-

борли бўлса кифоя. Афсуски, айрим шаҳар ва қи-
шлоқларимиздаги қабристонларнинг нохуш ман-
зараларидан ташвишланмай бўлмайди. Айниқса, 
қор, ёмғир натижасида айрим қабрлар очилиб 
қолганлиги, ёдгорлик тошлари қийшайиб ётган-
лиги, атрофида қуриган шох-шаббалар-у ахлат 
уюмлари йиғилгани кишини ранжитмай қолмайди. 
Қишлоқ қабристонларининг кўплари ўралмагани 
учун сигир-бузоқлар-у қўй-қўзилар бемалол ки-
риб-чиқаверади. Вилоят, шаҳар ва туман ҳоким-
ликлари мутасаддилари эса парвойи фалак. Қа-
бристонларни обод қилиш, у ерда ётганларнинг 
руҳларини чирқиратмаслик гўёки уларга дахли 
йўқдек. Маҳалла ва қишлоқ фуқаролик йиғинла-
рининг раислари эса қабристонни обод қилиш-
дек савобли ишни ўзлари учун ҳам қарз, ҳам фарз 
деб билмоқлари керак! Улар бугун кимлардандир 
ҳиммат кутиб, қўл қовуштириб ўтирадиган замон 
эмаслигини, вақт ёшларга ибрат бўладиган таша-
ббус ва фидойиликни талаб этаётганлигини унут-
масликлари лозим. Савобли ишни ҳар ким ҳар 
куни қилиши кераклигига амал қилсалар, кам бўл-
майдилар.

Халқимиз Иккинчи жаҳон урушида икки мил-
лионга яқин юртдошимиз фашизмга қарши жанг-
ларда мардонавор курашиб, уларнинг беш юз 
мингдан зиёди қаҳрамонларча ҳалок бўлганли-
гини, яна неча юз минг нафар юртдошларимиз но-
гирон бўлиб қайтганлигини ҳеч қачон унутмайди, 
унутолмайди. Бу рақамлар уни фашизмдан чек-
сиз нафратланишга, ватанимизнинг ҳар бир қарич 
ерини ҳушёрлик билан қўриқлашга, огоҳ бўлиб 
яшашга, тинч-тотувлигимизни янада мустаҳкам-
лашда елкама-елка туриб олдинга ва фақат ол-
динга ҳаракат қилишга даъват этиб туради.

Ўзбек деган номга муносиб бўлиб фашист га-
зандаларини тор-мор этишда катта жасорат ва 
матонат кўрсатиб, кўкси орден-медалларга тў-
либ қайтган жангчи оталаримиз-у боболаримиз 
олдида ҳамиша таъзим қиламиз. Уларнинг эзгу 
ишларини давом эттиришга интиламиз, дунёдан 
ўтганларнинг хотиралари олдида бош эгиб, ҳур-
мат ва эҳтиром билан ёд этамиз. Улардек жа-
соратли бўлишга, юртимизнинг равнақи йўлида 
куч-ғайратимизни, билим ва тажрибамизни ая-
масликка сўз берамиз.

Эртага нуроний жангчиларимизни бағримизга 
босиб, борларига шукур қилиб, меҳру муҳаббат 
ила байрам билан муборакбод этамиз. Суҳбат 
қуриб, ибратли ҳикоялар тинглаймиз. Кекса қа-
риндошларимиз-у беморларимизни йўқлаймиз. 
Бундай зиёратлар ҳам фақат Хотира ва қадр-

лаш кунидагина ёдимизга тушмаслиги керак! 
Меҳр кўзда, деганларидек, борди-келди қанча кўп 
бўлса, шунча яхши. Акс ҳолда, элу хешчилик ўр-
тасидаги масофа аста-секин узайиб, бора-бора 
бегоналашувга олиб келади. Бу ачинарли ҳолни 
ҳозир ҳам кўриш мумкин. Қариндош бўлган катта 
авлод борди-келдиси камайган сайин меҳр-оқи-
бат ҳам сусайиб боради. Натижада ака-уканинг 
ёки опа-сингилнинг фарзандлари бир-бирларини 
танимайдилар. Кўришганда ўзларини бегоналар-
дек тутадилар. Бу қандай оқибатларга олиб ке-
лишини тасаввур қилиш қийин бўлмаса керак. Бу 
масалада маҳалланинг ўрни алоҳида аҳамиятга 
эга. “Бир болага етти маҳалла ҳам ота, ҳам она” 
дейилгани бежиз эмаслигини ҳаёт ҳар қадамда, 
ҳар лаҳзада кўрсатиб турибди. Маҳалла одам-
ларни бирлаштирибгина қолмай, уларни яхши 
кунда ҳам, ёмон кунда ҳам ҳимматли-ю ҳами-
ятли, ҳамдам-у ҳамдард бўлишга, “Менинг маҳал-
лам — менинг ватаним!”, “Менинг ён қўшним — 
жон қўшним!” деган юксак инсоний туйғу билан 
яшашга ўргатиши ҳам инкор этиб бўлмас ҳақиқат. 
Тўғри, одамлари аҳил, оқибатли, ҳавас қилгилиг-у 
ибрат олгулик маҳаллалар кам эмас. Лекин бун-
дай маҳаллаларнинг тарғиботи-ю ташвиқотини 
етарли деб бўлмайди. Ваҳоланки, маҳалла Ва-
тан ичра Ватандир. Унинг номи, ташкил этилган 
йили, тарихи бор. Ростини айтганда, кўпчилиги-
миз умримиз ўтаётган маҳалламиз тарихини бил-
маймиз. Демак, бундан фарзандларимиз ҳам бе-
хабар. Маҳалласининг тарихини билмаган одам 
тумани (шаҳри), вилояти-ю давлатининг тарихи 
билан қизиқармиди?! 

Мен пойтахтнинг Шароф Рашидов номли 
маҳалласида истиқомат қиламан. Бу қутлуғ дар-
гоҳда кўпни кўрган, элу юртга таниқли бўлган, кенг 
дунёқарашли, чуқур билимли, катта ҳаёт тажри-
басига эга бўлган инсонлар оқсоқол бўлиб ишла-
ганлар. Бугун улар орамизда бўлмасалар-да, ном-
ларини одамлар ҳозир ҳам ҳурмат билан тилга 
оладилар, қилган хайрли ишларини эслайдилар. 
Улар ишлаган йилларда маҳаллага давлат томо-
нидан деярли эътибор ҳам, ёрдам ҳам берилма-
ган. Кўп қаватли уйлардан ташкил топган маҳалла 
идораси ва унинг шароити ўзига яраша эди. Раис 
билан котиб каталакдек келадиган хонада фао-
лият олиб борар, аммо маҳалланинг манфаати 
учун “йўқни йўндирар” эдилар. Одамлар ҳам аҳил, 
ҳам фаол эди. Кейин-кейин маҳаллага ҳокимият 
эгалик қилиб, уни ўз йўриғига солиб олди. Ҳоким-
нинг чизиғидан чиқмайдиган, қўлини кўксига қўйиб 
“лаббай” деб турадиганлар оқсоқоллик курсисини 
эгаллайдиган бўлишди. Раис маҳалла ва унинг 
халқига эмас, ҳокимга хизмат қилди. Ойлар ва 
йиллар “аскар ухлаяпти, хизмат давом этяпти” қа-
билида ўтаверди. Бугун ўшалардан бири маҳал-

ланинг саройсифат замонавий янги биносида 
“кун ўтса бўлди” қилиб, яйраб ўтирибди. Бу жаноб 
Шароф Рашидовнинг йигирма тўрт йил респуб-
лика раҳбари лавозимида ишлаб, унинг ижтимо-
ий-иқтисодий, маънавий-маърифий тараққиётида 
улкан ҳисса қўшганлигини, Тошкент метроси қу-
рилишининг ташаббускори ва ташкилотчиси бўл-
ганлигини, таниқли ёзувчи сифатида “Кашмир қў-
шиғи”, “Комде ва Мудан”, “Коинот”, “Дил амри” 
қиссалари, “Ғолиблар”, “Бўрондан кучли”, “Қуд-
ратли тўлқин” романлари ижодкори эканлигини, 
икки марта Меҳнат қаҳрамони деган юксак номга 
муносиб кўрилганлигини, буюк  эъзозга лойиқли-
гини билармикан? Унинг асарларидан қайси бир-
ларини ўқиганини айта олармикан? Ҳеч бўлма-
ганда, Хотира ва қадрлаш кунида уруш қатнаш-
чиси бўлган Шароф Рашидовни хотирлаш, ҳаёти 
ва ижоди ҳақида адибнинг шу маҳаллада умргу-
заронлик қилган қизи, Ўзбекистон Фанлар акаде-
миясининг академиги Сайёра Рашидовадан қи-
зиқарли хотира-ҳикоялар эшитиш маҳалла аҳли 
ва айниқса, ёшлари учун жуда зарур ва ғоятда 
фойдали эканлигини-чи?! Ёки бу Давлатимиз раҳ-
барининг 2023 йил 22 декабрда Республика Маъ-
навият ва маърифат Кенгашининг кенгайтирилган 
йиғилишида ўртага ташлаган танқидий фикр ва 
талабларига мос келмайдими?!

Севги, садоқат ва вафо рамзи бўлиб яша-
ган, шеърлари рус, инглиз, немис, ҳинд, бол-
гар, хитой, араб, форс ва бошқа қатор тил-
ларда янграб келаётган Ўзбекистон халқ шои-
раси, давлат мукофоти, халқаро Жавоҳарлаъл 
Неру ва “Нилуфар” мукофотлари лауреати, Ой-
дин Ҳожиева, Гулчеҳра Жўраева, Гулчеҳра Ну-
риллаева сингари қатор-қатор машҳур шоира-
ларимизнинг устози Зулфияхоним, “Машъал”, 
“Тошкентликлар”, “Мангулик”, “Сенга инти-
ламан”, “Бинафша” романлари, ўнлаб шеъ-
рий китоблари билан элга танилган атоқли 
ёзувчи, шоир ва драматург, давлат мукофот-
лари соҳиби, Ўзбекистон халқ ёзувчиси Ҳамид 
Ғулом, машҳур киноактёр, “Ўткан кунлар” ба-
диий фильмида Отабек, “Улуғбек юлдузи”да 
Али Қушчи, кўп қисмли “Оловли йиллар” теле-
визион бадиий фильмида Ҳамза сингари қирқ-
дан зиёд ролларни юксак маҳорат билан ўй-
наган Ўзбекистон халқ артисти, халқ орасида 
“Отабек” номи билан шуҳрат қозонган Ўлмас 
Алихўжаев, таниқли ёзувчи, кинорежиссёр, ки-
нодраматург “Чаён йили”, “Паймона” роман-
лари, ўнлаб ҳикоя ва қиссалари, “Сурайё”, “Қиз 
ва йигит”, “Алангали соҳил”, “Қўқон воқеаси” 
каби қатор бадиий фильмлари билан ном қо-
зонган, Ўзбекистонда хизмат кўрсатган артист, 
давлат мукофоти лауреати Учқун Назаровлар 
шу маҳалланинг фахри эканлигини аҳолимиз-

нинг неча фоизи билар экан? Бу улуғ инсон-
ларнинг бадиий юксак асарлари ёшларимиз-
нинг маънавиятли ва маърифатли бўлиб улғай-
ишларида муҳим ўрин тутмайдими? Уларнинг 
асарларидаги ижобий образлар тарихимизни 
чуқурроқ ўрганишда, инсон номи мағрур жа-
ранглашининг боисини англашимизда, миллий 
қадриятларимиз, урф-одат ва анъаналаримиз-
нинг ҳаётимизда тутган ўрни беқиёслигини те-
ранроқ тушунишимизда, мухтасар қилиб айт-
ганда, ёшларимизни элпарвар-у юртпарвар, 
фидойи, ташаббускор, жасоратли қилиб тар-
биялашда муҳим манба ҳисобланмайдими? 
Агар худди бугунгидек олдингдан оққан сувнинг 
қадри йўқ бўлса, бугунги авлод ўз маҳалла-
сининг машҳур кишилари ҳаётидан ибрат ол-
маса, уларнинг бадиий ва илмий асарларидан 
баҳраманд бўлмаса, эртага нима бўлади?! Қа-
чонгача “ура-ура” қилиб, номигагина бесамар 
тадбир ўтказамиз? Қачонгача тўртта одамнинг 
расмини тиркаб, керакли жойларга ёлғон ҳисо-
бот йўллаймиз? Қачонгача “мен сенга тегмай, 
сен менга тегма!” билан ўзимизни ёниб ишла-
ётган қилиб кўрсатамиз? Қачонгача?!

Билимдон, тажрибали, узоқни кўра олиш қоби-
лиятига эга бўлган, бағрикенг, адолатли, ҳақиқат-
парвар раҳбар ўз атрофига еб кетарга ҳозиру 
нозир тўртта кимсани эмас, ўзидан кучлироқ, 
мустақил фикрга эга бўлган, обрў-эътиборли, 
жонкуярларни йиғади. Афсуски, кўпгина маҳалла-
ларимиз оқсоқоллари бу каби талабларга жавоб 
бермайди. Бундай маҳаллаларда йиллар даво-
мида бирон-бир йилт этган ўзгариш кўринмайди. 
Маҳалла жиловини ушлаб турган казо-казо идо-
ралар мутасаддилари пастга тушиб, маҳалла 
раҳбари-ю унинг “атрофидаги”лар иштирокисиз 
одамлар билан мулоқот қилса, уларнинг муаммо-
лари, ташвишу дардлари билан қизиқса, муз ўр-
нидан кўчиши аниқ! Аммо бунга уларнинг журъати 
етармикан?!

...Эртага Хотира ва қадрлаш куни. Кўпдан буён 
бемор ётган кекса отахон ва онахонларимиз, ака 
ва укаларимиз, опа ва сингилларимиз кимнингдир 
эшик қоқиб келишини, у билан бир фурсат бўл-
са-да, гаплашиб дардларини енгиллатишни ис-
тайдилар. Айниқса, ногирон ва қаровчиси бўл-
маганлар маҳалладан кимдир йўқлаб келса, 
бошлари осмонга етади. Чеҳралари очилиб, дил-
лари равшан бўлади. Буни “одамгарчилик” дей-
миз. Савобли иш қилиб, дуо олай, барака топай 
десангиз, одамгарчиликни қўлдан берманг, азиз-
лар!

Нуриддин ОЧИЛОВ,
Мирзо Улуғбек номидаги 

Ўзбекистон Миллий университетининг 
журналистика факультети ўқитувчиси.

УМРЛАР БЎЛАДИКИ...

ХОТИРА

Генерал Собир Раҳимов вафот этгандан кейин 37-дивизияга командирлик қилган генерал 
Батов уруш тугагандан сўнг, Москвада Хуррам Ашуров билан учрашган эди.

ТАБАРРУК 
ЁШДАГИ 
ОТАХОН

Суратдаги отахон Фарғона вилояти, Бе-
шариқ тумани “Қашқар” МФЙда истиқомат 
қилувчи Иккинчи жаҳон уруши қатнашчиси, 
101 ёшни қарши олган Мамаюсуб Пайғамов.

— Бугунгидек дориламон кунларнинг қадрига 
етиш, тинчликни асраб-авайлаш керак. Қаранг, 
халқимиз учун ҳамма шароит бор, бирор ман-
зилга бораман десанг, пиёда юрмайсан. Дастур-
хонимиз тўкин, тақчиллик йўқ. Фақат юракдан 
чиқариб меҳнат қилиш керак, холос. Президен-
тимиз шарт-шароит яратиб беряпти, раҳмат, — 
деди табаррук ёшдаги отахон.

Мамаюсуб ота 1941 йили армия сафига чақи-
рилган, дастлаб Грузияда жанговар тайёргарлик-
дан ўтиб, суронли йилларда Польша ва Москва 
остоналарида кечган оғир жангларда қатнашган. 
1948 йилда Ватанга қайтиб келган ва 35 йил нов-
войчилик қилган. Қишлоқдаги тўй-ҳашамларда эл 
хизматида бўлди. Турмуш ўртоғи билан саккиз на-
фар фарзандни тарбиялаб вояга етказди.

Уруш қатнашчисини йўқлаб, хонадонга мактаб 
ўқувчилари ҳам кириб келишди. Ватан, тинчлик 
ҳақидаги шеърларни айтиб, отахонни хурсанд қи-
лишди.

Отахон: “Илоҳим, юртимиз тинч бўлсин. Халқи-
миз ҳеч қачон ёмонлик кўрмасин. Раҳбарларимиз, 
ишбошиларимизнинг боши омон бўлсин. Байрам-
лар тўйларга уланаверсин”, дея дуо қилди.

Шерзод ҚОРАБОЕВ,
“Hurriyat” мухбири.

ПИРУ БАДАВЛАТЛАР

Суратда: Генерал Собир Раҳимов (1944 йил).

Миллий ва хорижий журналистиканинг энг 
долзарб масалалари кун тартибига қўйилар 
экан, жаҳон олимлари томонидан яратила-
ётган энг сўнгги ўқув адабиётлари, дарс лик, 
қўлланма ва луғат каби ресурсларни дом-
ланинг шахсий кутубхонасидан топиш мум-
кин. Бу жой илмга ҳавасманд ҳар қандай 
тадқиқотчи бир марта кирдими, ўрганилаёт-
ган мавзусига дахлдор ўқув адабиётига кўзи 
тушади ва қайтариш шарти билан уни қўлга 
киритади. Магистратурада таҳсил олаётган 
қизим: “Мўминовнинг уйларига бордик, одам 
шунчалик ҳам китобга, илмга меҳр қўядими, 
ҳамма ёқ китоб, луғат, диссертация, авторе-
ферат, манба, тугалланмаган ишлар...” дея 
ҳайрат билан қайтди. Бу ҳайрат 20-25 йил-
лар илгари менда ҳам бўлган эди.

Устознинг қўлларида бакалаврда, магис-
тратурада таҳсил олдик. 1995 йил ЎзМУ 
журналис тика факультетида профессор Мў-
минов ташаб буси ва бошчилигида халқаро 
журналис тика бўлими очилди. Дастлаб, пой-
тахтнинг турли олий ўқув юртларидан тил би-
ладиган, соҳани тушунадиган ёшлар йиғилган 
бўлса, 1996 йил 15 нафар талаба ўқишга қа-
бул қилинди. Устозни шу йили таниганман. Энг 
қаттиққўл домла сифатида ҳар шанба “Жаҳон 
журналистикаси асослари” фанини кутардик ва 
жим туриб маърузаларни тинглардик. Дарслар 
жуда қизиқарли ва фактларга бой бўларди. Мў-
миновнинг дарси пайтида 3-қаватдаги маъруза 
залида пашша учгани билинмасди. Устознинг 
“Журналистика ижтимоий институт сифатида” 
деб номланган китобини ўқисам, ўша даврдаги 
дарслар кўз олдимдан ўтаверарди. У пайтда 
бу китоб ҳали ёзилмаган, ҳар бир мавзу бў-
йича домла дарсда янгидан-янги маълумот-
лар, қизиқарли фактлар, журналистика соҳаси-
нинг бугуни ва келажаги хусусидаги илмий фа-
разлар билан кирарди. Бугун ўйлаб қарасам, 
ўша йиллардаги дарслар мени илмга етакла-
ган экан. Халқаро журналистиканинг алоҳида 

таълим йўналиши сифатида ўқитилиши Фай-
зулла Мўминов номи билан бевосита боғлиқ. 
Бугун устоздан сабоқ олган ўнлаб ёшлар соҳа-
нинг турли қатламларида фаолият олиб бо-
ришмоқда.

Файзулла Мўминов 1950 йилда Бухоро 
шаҳрида туғилган. Домла эртакнамо шаҳар-
нинг қоқ маркази, айниқса, ота ҳовлиси жой-
лашган Лабиҳовуз ҳақида ҳаяжон билан гапи-
ради. Аммо инсоннинг қалбида туғилиб ўсган 
жой учун нимадир қилишим керак, деган ўй ҳа-
миша бўлади. Файзулла Мўминов билан бўлиб 
ўтган суҳбатларда бу ҳақда кўп гапирардилар. 
Журналистика илмига, журналист кадрлар тай-
ёрлашга умрини бағишлаган олим Бухоро дав-
лат университетида сабоқ бера бошлади. Бир 
йил ўтгач, журналистика ва ахборот хизмати 
соҳасига талабалар қабули бошланди. Би-
ринчи йил жуда оғир бўлди. Журналистикада 
ўқийдиган талабалар бошқа йўналишдагилар-
дан фарқ қилиши тайин. Улар билан ишлаш, 
мулоқот қилиш, уларнинг саволларига жа-
воб бериш, эътироз ва шикоятларини қонди-
риш осон бўлмаган. Соҳа олимлари, профес-
сор-ўқитувчилар пойтахтнинг ўзида тақчил бў-
либ турган бир пайтда, вилоятда бу масалани 
ечиш мураккаб эди. Шу боис Файзулла Мўми-
нов деярли барча фанлардан маърузаларни 
ўз зиммасига олди. Шогирди, филология фан-
лари доктори, профессор Башорат Жамилова 
уларга ёрдам берди. Пойтахтдан мени, фило-
логия фанлари номзоди О.Тошбоев, қорақал-
поғистонлик олима, фан доктори Т.Машари-
повани дарсларга таклиф қилди. Бухородаги 
етакчи оммавий ахборот воситаларининг ма-
лакали ижодкорлари ва илм қилиш истагидаги 
истеъдодли ёшлар жалб этилди. Келгуси йил 
Бухоро давлат университетини илк журналист-
лар тугатади. 

Кўплар Файзулла Мўминовни қорақалпоқ 
журналистика илмининг “маънавий ҳомийси” 
деб таърифлашади ва соҳа олимлари кўпай-

ишига ҳисса қўшган олим сифатида тилга оли-
шади. Чиндан ҳам шундай. Устоз бу диёрга тез-
тез сафар қилади. Экологик жиҳатдан қийин 
аҳволда яшаётган эл сифатида уларни қўл-
лаб-қувватлашни бурчи деб билади. Баъзан 
ҳафталаб қолиб кетади. Қорақалпоғистонлик 
талаба-ёшлар билан бўлган мулоқотлар ҳар 
доимгидек қизиқ ва мароқли. 2021 йилда Фай-
зулла Мўминовнинг масъул муҳаррирлигида, 
асосан, қорақалпоғистонлик олимлар томони-
дан журналистика факультетлари талабалари 
учун “Журналистика ва оммавий коммуника-
ция асослари” дарслиги нашр этилди. Бу ки-
тобнинг битта боби ёзилишига мениям таклиф 
этишди. Ф.Мўминовнинг саъй-ҳаракати билан 
ҚорДУ журналистика кафедраси мамлакат-
даги илмий салоҳият энг юқори бўлган илмий 
масканга айланди. Бунда устознинг катта хиз-
мати ва ҳиссаси катта бўлди.

Журналистика соҳаси бугунги кунда илмий 
нуқтаи назардан ўрганиш керак бўлган турли 
йўналишларда, хусусан, миллий публицисти-
камиз тарихи, журналистика назарияси ва 
амалиёти, ПР назарияси ва амалиёти, замона-
вий хорижий журналистика, аудиовизуал жур-
налистика, интернет журналистикаси каби тар-
моқларда ривожланмоқда. Ўзбекистонда жур-
налистика алоҳида соҳа сифатида ўқитилар 
экан, бунинг учун муайян ўқув адабиётларига 
эҳтиёж туғилади. Йиллар давомида қатор ўқув 

қўлланмалар яратилган бўлса-да, мамлакатда 
журналистика соҳасидаги биринчи дарслик — 
“Жаҳон журналистикаси тарихи” Ф.Мўминов 
таҳрири остида муаллифлар ҳамкорлигида 
тайёрланди ва ҳозиргача талабалар томони-
дан асосий манба сифатида фойдаланилади.

Бугунги кунгача профессор Файзулла Мў-
миновнинг 30 дан ортиқ шогирди фан доктори, 
фан номзоди илмий даражасини олди. Домла 
билан бўлиб ўтган суҳбатларда: “Мен фақат 
битта курсга курс мураббийси – куратори бўл-
ганман, 40 дан ортиқ талаба ўқирди, уларнинг 
орасидан Наргис Қосимова, Саида Юлдаш-
бекова, Башорат Жамилова, Насиба Абдул-
лаева, Зебо Аҳророва кабилар илмий иш қи-
лишди”, дея севиниб гапиради.

Олимнинг олим бўлиши оиласига, турмуш 
ўртоғига ҳам боғлиқ, албатта. Йиллар даво-
мида бирга яшаш асносида одам бир-бирини 
ўрганади. Файзулла Мўминов Фотима опа 
билан журналистика факультетида танишди, 
оила қуришди, 3 ўғил, 1 қизли бўлишди. 
Домла билан суҳбатлар жараёнида: “4 фар-
зандни дунёга келтирган, уларни улғайтир-
ган, менга оталик бахтини берган аёлимдан 
бир умр миннатдорман”, дея тез-тез такрор-
ларди. Илм йўлида улар доим баҳсда эди-
лар. Тўғри, баъзан бу баҳслар кескин тус 
олар, аммо бунда бир ҳикмат бор экан. Тур-
муш ўртоғига ҳавас билан раҳматли Фотима 
Мўминова фан номзоди, фан доктори, до-
цент, профессор бўлдилар. Қатор китоблар 
ёзилди. Икки олимнинг китоблари бугун ҳам 
фойдали, керакли ва қўлма-қўл ўқиляпти. 
Журналистикада Мўминовлар сулоласининг 
ишини қизи Шаҳноза Мўминова ҳам давом 
эттиряпти. Журналистика амалиётида жуда 
фаол. Шу билан бир қаторда журналист-та-
лабаларга ҳам сабоқ беради.

Файзулла Мўминов ЎзМУ журналистика 
факультетида катта лаборант, ўқув газетаси 
муҳаррири, ўқитувчи, катта ўқитувчи, доцент, 
катта илмий ходим, профессор, кафедра му-
дири, факультет декани, кейинчалик ЎзДЖТУ, 
ЎзЖОКУда масъул лавозимларда ишлади. 
1995-1999 йилларда Ўзбекистон Республи-
каси Президенти девонида масъул ходим си-
фатида фаолият олиб борди. 2018 йилда Ўз-
бекистон журналистика ва оммавий комму-
никациялар университети ташкил этилгач, 
илмий ишлар бўйича проректор лавозими дом-
лага топширилди. Университетнинг тамал то-

шини қўйишда устознинг алоҳида ўрни бор. 
Ҳозирда домла Ўзбекистон журналистика ва 
оммавий коммуникациялар университети ҳу-
зуридаги илмий даражалар берувчи Илмий 
кенгаш раиси сифатида ҳимояларда ўзининг 
дадил, жўяли ва кутилмаган фикрлари билан 
ҳар доимгидек фаол. Тўғрисини айтиш керак, 
олим халқининг энг катта бойлиги — улар-
нинг талабалари, ёзилган китоблари, соҳа ри-
вожи йўлидаги илмий изланишлари. Устоз 
умрини илм  га бағишлади. Қаерда ишлама-
син, таълимни, илмни тарк этмади. Ўзбеки-
стон Республикаси Президенти Администра-
цияси ҳузуридаги Ахборот ва оммавий ком-
муникациялар агентлиги ташаб буси билан 
ёзилган 10 жилдлик илмий-оммабоп нашрнинг 
I ва X жилдлари, “Жаҳон журналистикаси та-
рихи”, “Журналис тика ижтимоий институт си-
фатида”, “Журналис тика социологияси” каби 
ўнлаб асарларга қўл урди. Бугун ҳам кейинги 
5-10 йилликка мўлжалланган қўлёзмалар иш 
столида турибди.

Ҳозирда профессор-ўқитувчилар зимма-
сида оғир ва айни пайтда масъулиятли соғлом 
ва баркамол авлодни тарбиялаш вазифаси ту-
рибди. Олий таълим соҳасига замонавий ахбо-
рот ва педагогик технологияларни кенг жорий 
этиш, дарс жараёнида интерактив усуллар-
дан оқилона фойдаланиш, турли манбалардан 
олинган маълумотларни, таъбир жоиз бўлса, 
билимларни илмий нуқтаи назардан таҳлил 
қилиб, ёшлар онгига сингдириш, ахборот ху-
ружи авж олаётган бугунги кунда ахборотнинг 
ҳақиқат ёки бўҳтон эканлигини фарқлай билиш 
каби жиҳатларда уларнинг вазифаси нақадар 
юқори эканлигини ҳис қиламиз. Таъбир жоиз 
бўлса, Файзулла Мўминов журналистика соҳа-
сида ўз илмий мактабини ярата олди. Шу мак-
табдан сув ичган Юсуф Ҳамдамов, Наргис Қо-
симова, Тамара Машарипова, Салим Дониё-
ров, Олимжон Ўсаров, Тўлқин Эшбек, Перхан 
Алламбергенова, Юлдуз Артикова, Юлдуз 
Зоҳидова, Алишер Матякубов, Қумар Бегни-
язова, Азиза Халилова, Санобар Жуманова 
каби ўнлаб олимлар жамиятнинг турли соҳа-
ларида фаолият юритишмоқда. Ҳали бу илмий 
мактабдан яна ўнлаб олим ва олималар ети-
шиб чиқишига ишончимиз комил!

Амрулло КАРИМОВ,
ЎзДЖТУ халқаро журналистика факультети 

декани,
филология фанлари доктори.

ИЛМ-ФАН ФИДОЙИЛАРИ

ÔÀÉÇÓËËÀ Ì¤ÌÈÍÎÂÍÈÍÃ ÈËÌÈÉ ÌÀÊÒÀÁÈ
Бугун яна ҳимоя. Ўзбекистон давлат жаҳон тиллари университети тадқиқотчиси 

Эргаш Боборажабов “Ўзбекистонда спорт сайтлари: пайдо бўлиши, фаолият юритиши 
ва ривожланиш тенденциялари” мавзусида филология фанлари бўйича фалсафа 
доктори (PhD) диссертациясини ҳимоя қилмоқда. Ўзбекистонда спорт журналистикаси 
мавзусидаги биринчи иш. Тарихга муҳрланган лаҳзалар. Одатда, журналистика илми 
ҳақида сўз кетса, соҳа олимлари орасида филология фанлари доктори, профессор 
Файзулла Мўминов номи алоҳида тилга олинади. Ўзбекистонда спорт журналистикаси 
соҳасидаги биринчи илмий ишга домла раҳбарлик қилган. Мўминов томонидан ўрганиш 
учун тақдим этилаётган мавзуларнинг аксарият қисми янги, замонавий ва долзарб.

Тадбирни Ўзбекистон Миллий ме-
диа бирлашмаси Бошқаруви ра-
иси, профессор Шерзодхон Қудрат-
хўжа очди ҳамда анжуман иштирок-
чиларини Жаҳон матбуот эркинлиги 
куни муносабати билан табриклаб, 
миллий медиа маҳсулотларини яра-
тишда нодавлат телерадиоканаллар-
нинг иштирокига эътибор қаратиш ке-
рак бўлган жиҳатлар бўйича нутқ сўз-
лади. Нутқ давомида Ш.Қудратхўжа 
конференция доирасида “Аёллар ме-
диа клуби”ни тузиш таклифини ил-
гари сурди. Бу таклиф конференцияга 
ташриф буюрган меҳмонлар томони-
дан бир овоздан маъқулланди ва шу 
асносида ташкил этилган медиа клуб 
мажлисини ҳар йили камида бир ма-
ротаба ўтказиб туриш, мамлакатимиз-
нинг гендер тенглик соҳасидаги сиё-
сатига ҳамоҳанг иш бўлишини таъки-
длаб ўтди.

Айтиб ўтилганидек, Клубнинг асо-
сий вазифаси миллий медиа маҳсу-
лотларда аёллар сиймосини яратиш 

юзасидан нодавлат телерадиоканал-
лар учун таклифлар ишлаб чиқиш ҳи-
собланади. Бу орқали Клуб мамлака-
тимизнинг гендер тенглик соҳасидаги 
сиёсатига муносиб хисса қўшишига 
умид билдирилди.

Анжуманда Аёллар медиа клуби 
раиси этиб Мактабгача таълим агент-
лиги ахборот хизмати раҳбари этиб 
Мавлуда Асқархўжаева, Клуб котиби 
этиб Ўзбекистон журналистика ва ом-
мавий коммуникациялар универси-
тети проректори – Нозима Муратова 
та йинланди.

Шундан сўнг, Халқаро конфе-
ренцияда сўзга чиққан Оила ва хо-
тин-қизлар қўмитаси раиси – Озода 
Парпибоева, БМТ Аёллар ташки-
лотининг Ўзбекистондаги раҳбари 
– Джерен Гювен Гюрес, Ўзбекистон 
журналистика ва оммавий коммуни-
кациялар университети проректори 
– Нозима Муратова, БМТнинг Аҳо-
лишунослик жамғармаси эксперти – 
Дилора Ғаниева, Халқаро ташкилот-

ларнинг коммуникациялар бўйича 
мутахассиси – Зилола Абдуқаҳҳа-
рова, Ўзбекистон журналистика ва 
оммавий коммуникациялар универ-
ситети ўқитувчиси – Гулноза Кари-
мова ва бошқалар томонидан ОАВда 
миллий контентларни яратишда хо-
тин-қизлар фаолиятига алоҳида урғу 
бериш ҳамда ОАВда аёлларнинг 
турли кўринишдаги – камситилиш, 
кўпхотинлик, зўравонлик муаммо-
лари каби ҳолатларнинг билиб-бил-
май ёритилиши “тарғиботи”га чек 
қўйиш бўйича фикр алмашишди. 

Медиа соҳасида аёллар образини 
талқин қилиш бўйича таклиф-тавсия-
лар берилиб, телерадиоканаллар ва 
ижтимоий тармоқларда кундан-кунга 
ижодкор хотин-қизларнинг фаоллиги 
яққол кўзга ташланаётгани ва ҳамда 
гендер тенгликни таъминлаш бора-
сида олиб борилаётган ислоҳотлар 
эътироф этилди.

Анжумандан сўнг, Оила ва хо-
тин-қизлар қўмитаси, Конрад Аде-
науэрнинг Марказий Осиё бўйича 
жамғармаси, “Marjon” реклама агент-
лиги билан Ўзбекистон Миллий Ме-
диа бирлашмаси ўртасида янгиликлар 
ва ахборот соҳасида алмашинувни 
ва ҳамкорликни чуқурлаштириш мақ-
садида ўзаро англашув меморандум-
лари имзоланди.

Ислом АСИЛБЕКОВ,
“Hurriyat” мухбири.

АНЖУМАН

“Аёллар медиа клуби” 
ташкил этилди

Яқинда 3 май — Жаҳон матбуот эркинлиги куни муносабати билан 
Ўзбекистон Миллий медиа бирлашмаси томонидан “Миллий медиа 
маҳсулот яратишда аёллар сиймоси” мавзусидаги халқаро конференция 
ўтказилди.

“Бирлашиш нуқтаси — Миллий медиа маҳсулот” медиа анжумани 
доирасидаги конференцияда Ўзбекистон Республикаси Олий Мажлис 
Сенати,  Вазирлар Маҳкамаси, Оила ва хотин-қизлар қўмитаси, Вазирлик 
ва идора вакиллари,  Халқаро ва маҳаллий экспертлар ҳамда Бирлашмага 
аъзо нодавлат телерадиоканалларнинг ўз ўрни ва сўзига эга аёл 
ходимлари бир мақсад, бир ғоя остида, бир нуқтада бирлашдилар.

ЖУРНАЛИСТЛАР ИШТИРОКИДА

“МАЪРИФАТ УЛАШИБ” ИЖОДИЙ КЕЧАСИ

УСТОЗ ЖУРНАЛИСТНИНГ ИЖОД ЙЎЛИ

Шунингдек, “Жиззах ҳақиқати” ва 
“Джизакская правда” газетасининг жон-
куяр, фидойи ходимларига ҳамкор таш-
килотларнинг эсдалик совғалари топши-

рилди.                                                                 
— Фаолият бошлаганига 50 йил тўлган “Жиззах ҳақиқати” 

ва “Джизакская правда” газетасида мана шу вақт давомида 
вилоятимизнинг ижтимоий-сиёсий, ҳуқуқий, иқтисодий, ма-
даний ва маърифий, қишлоқ хўжалиги соҳаларига оид мав-

зуларда минглаб публицистик, илмий ва бадиий мақолалар 
чоп этилган, — деди таҳририят бош муҳаррири Баҳодир На-
заров. — Таҳририятда жуда кўплаб қалами ўткир, жонкуяр, 
соҳа фидойилари фаолият кўрсатган бўлиб, ҳозирги кунда 
ушбу даргоҳда 70 га яқин ижодкорлар қалам тебратиб ке-
лишмоқда. Айниқса, газета чоп этилишига раҳбарлик қил-
ган Мели Маҳмудов, Леонид Адильшаев, Шевкат Рамза-
нов, Светлана Пятаева, Салоҳиддин Сафаровлар ўзлари-
дан бой ижодий мерос қолдирди. 

Айни кунларда мамлакатимиздаги барча таълим 
муассасаларида “Маърифат улашиб” лойиҳаси дои-
расида ижодкорлар билан учрашувлар, давра суҳбат-
лари бўлиб ўтмоқда.

Навоий давлат кончилик ва технологиялар университе-

тида Ўзбекистон Журналистлар уюшмаси Навоий вилояти 
бўлими ҳамкорлигида Ўзбекистонда хизмат кўрсатган жур-
налист, таниқли адиб Ашурали Жўраев билан ёшларнинг 
китобхонлик маданиятини оширишга қаратилган учрашув 
ташкил этилди. Унда таълим даргоҳининг масъул раҳбар-
лари, ўқитувчилар ва талабалар иштирок этди.

Шундан сўнг, университет Ахборот-кутубхона марказида 
ижодий мулоқот ўтказилди. Тадбирда Ашурали Жўраев, Ўз-
бекистон Журналистлар уюшмаси аъзолари Отабек Асло-
нов, Азамат Зарипов, Озод Мустафоев китобхонлик мада-
нияти, ёшлар тарбияси ва инсоннинг камолотга эришишида 
китобнинг ўрни хусусида сўз юритди.

— Китоб — инсонни улуғликка етаклайди, — деди тала-
балар билан мулоқот давомида А.Жўраев. — Буюк шоир ва 
мутафаккир Алишер Навоий ҳазратлари ёзганидек, “китоб — 
беминнат устоз, билим ва маънавий юксалишга эришишнинг 
энг асосий манбаи”. Неча минг йиллардан буён инсонларга 
тўғри йўлни кўрсатиб келаётган, уларнинг билимли, тарбияли, 
касб-ҳунарли ва албатта бахтли бўлишининг муҳим омили — 
бу китобга дўст бўлиш ва китоб ўқишни канда қилмасликдир.

Тадбир давомида талаба-ёшлар ўзлари ўқиган китоблар, 
адибнинг ҳикоялари ва асарларида тилга олинган воқе-
аларнинг ҳаётийлиги ҳақида фикр-мулоҳазаларини бил-
дирди ҳамда ўзларини қизиқтирган саволларга батафсил 
жавоб олди.

Нурафшон шаҳрида Ўзбекистонда хизмат кўрсатган 
маданият ходими, Ўзбекистон Журналистлар уюшмаси 
аъзоси, устоз журналист Муҳаммаджон Отақуловнинг 
80 ёшга тўлиши муносабати билан адабий кеча 
ўтказилди. Унда давлат ва жамоат ташкилотлари 
ҳамда медиа соҳа вакиллари,  қутлуғ ёшини 
нишонлаётган М.Отақуловнинг яқинлари, дўстлари ва 
шогирдлари иштирок этди.

Тадбир аввалида Тошкент вилояти ҳокими Зойир Мир-
заевнинг устоз журналистга йўллаган табриги ўқиб эшитти-
рилди. “Нуроний” жамғармаси вилоят бўлими раиси Абду-
самад Носиров, Ўзбекистон халқ шоири, сенатор Маҳмуд 
Тоир, Ўзбекистон Журналистлар уюшмаси вилоят бўлими 
раиси Раҳматилла Шералиев саксон ёшни қарши олган 
Муҳаммаджон Отақуловни қутлади.

Шу ўринда фахрий журналистнинг ҳаёти ва кўп йил-
лик ижод йўлига назар ташласак, М.Отақулов дастлаб 18 
ёшида “Машъал” газетаси таҳририятида фаолиятини бош-
лаган, узоқ йиллар Тошкент вилояти матбуотида самарали 
меҳнат қилган.  Ҳозирги “Юқори Чирчиқ ҳаёти” газетаси бош 
муҳаррири бўлган йиллари нашр саҳифаларида чоп этил-
ган мақолалар географик ва мазмун жиҳатидан янги мунда-
рижа касб этган.

Яқинда туҳфа сифатида “Машъал” ва “Тошкент ҳақиқати” 
газеталарида Муҳаммаджон Отақуловга бағишланган “Сак-

сон йилнинг сабоғи” сарлавҳали мақола эълон қилингани 
ҳам эътирофга молик.

Ўзбекистон Журналистлар уюшмаси Ахборот хизмати.

Сув ва ҳаводек зарур икки 
тармоқ

Ҳаловати йўқолган дунёда вақт ўтган сари му-
аммолар кўпаймоқда. Одамзод хавф-хатар ичида 
йўқолиб кетаётган иложсиз жонзотга ўхшаб қолди 
гўё. Айниқса, иқлим ўзгаришлари натижасида та-
биий офатлар кучайиб, сув ва энергетика тақчил-
лиги бутун бошли ер юзи аҳолисининг тинчини 
бузяпти. Ер юзида сув тақчиллиги туфайли ха-
тарли ҳалокатлар келиб чиқиши мумкин, деган қа-
рашлар тез-тез айтилмоқда.

Бу муаммо Марказий Осиёда янада чуқурла-
шиб боравериши минтақада яшаётган бир неча 
миллион аҳолининг ҳаётини таҳликага солиши 
мумкин.

“Марказий Осиёда сув ресурслари тақчил-
лиги ва ундан самарасиз фойдаланиш муам-
молари узоқ муддатга мўлжалланган янги қа-
рорларни ишлаб чиқиш ва амалга оширишни 
талаб этмоқда”, деган эди Ўзбекистон Прези-
денти Шавкат Мирзиёев Душанбеда бўлиб ўтган 
Оролни қутқариш жамғармаси саммитида. (2023 
йил 15 сентябрь)

“Экспертларнинг ҳисоб-китобларига кўра, Мар-
казий Осиёнинг айрим минтақаларида 2040 йилга 
бориб сув ресурсларига бўлган эҳтиёж уч баробар 
ошади. Вақт ўтиши билан иқтисодий зарар ялпи 
минтақавий маҳсулотнинг 11 фоизига етиши мум-
кин. Бирлашган Миллатлар Ташкилотининг маъ-
лумотига кўра, ҳозирнинг ўзидаёқ минтақа давлат-
лари сув ресурслари тақчиллиги ва ундан сама-
расиз фойдаланиш оқибатида йилига 2 миллиард 
долларгача маблағ йўқотмоқда. Музликларнинг 
эриши, табиий офатлар, шунингдек, шиддатли де-
мографик ўсиш, урбанизация жараёнлари ва са-
ноатлашув натижасида юзага келаётган техно-
ген омиллар туфайли минтақада сув ва экология 
билан боғлиқ вазият ёмонлашиб бораётгани ва 
унинг оқибатлари алоҳида хавотир уйғотмоқда”, 
— дея долзарб муаммо ҳақида ўз фикрларини ўр-
тага ташлади Шавкат Мирзиёев.

Бундан ташқари, собиқ совет замонида пахта 
яккаҳокимлиги кучайгани, минглаб гектар янги 
ерларнинг ўзлаштирилиши, минтақадаги асосий 
қон томири бўлмиш Аму ва Сирдарёнинг суви па-
сайиб кетиши натижасида Орол денгизининг аян-
чли аҳволга келиб қолиши бугун кўплаб хатарли 
омилларни келтириб чиқармоқда.

“Марказий Осиёнинг энг йирик Аму ва Сир-
дарёлари Помир-Олой, Тяньшан ва Ҳисор тоғ 
тизмаларидан бошланиб, беш мамлакатнинг во-
дий, воҳа, чўл-биёбонидаги экин майдонига, боғ-
роғига, шаҳар ва қишлоқларида истиқомат қи-
лаётган қарийб 60 миллион аҳолига ҳаёт бахш 
этади, ризқ-рўз беради. Сўнгги пайт минтақада 
диққатни жалб қиладиган муҳим бир воқеа содир 
бўлди, дейиш мумкин, — деб ёзади журналист 
Ирисмат Абдухолиқов, — Амударёдан росмана 
фойдаланадиган давлатлар биттага кўпайди. Бун-
дан буён Марказий Осиёнинг йирик дарёси суви-
дан 100 миллион киши ичади”.

Қўшимча қирқ миллион аҳолининг қандай 
пайдо бўлгани ҳақида кейинроқ батафсил сўз 
юритамиз. Ҳозир яна журналист И.Абдухолиқов-
нинг мулоҳазаларини ўқиймиз:

“...1950 йили “халқлар отаси” Иосиф Сталин 
қарори билан Помир тоғидан Қорақалпоқ чўлига 
қадар чўзилган шаҳар-қишлоқларга ҳаёт бағи-
шлаб келган Жайхун бўғилиб, саҳрода қўл билан 
кавланган янги Туркман каналига бурилди. Шу та-
риқа Марказий Осиёдаги энг йирик — Амударё-
нинг 25 фоиз суви пахта етиштириш учун янги ўз-
лаштирилган қўриқ ва бўз ерларга йўналтирилди.

Янги барпо этилган Туркман канали оддий 
суғориш шохобчаси эмас, балки кемалар қатнай-
диган, юк ташиладиган, қақраб ётган минг-минг 
гектар ерга “обиҳаёт” етказиб берадиган мисоли 
бир катта дарё эди...

...Улкан миқдордаги сув илма-тешик тўр ми-
соли Қорақум саҳросидан ўтиши эътиборга 
олинса, қанчадан-қанча сув асрлар мобайнида 
қақраб ётган саҳро қумига сингиб, йўқ бўлиб ке-
тиши, беҳисоб обиҳаёт ҳавога буғланиб кетганини 
тушуниш қийин эмас”.

Афсуски, саҳрода қазилган Қорақум канали ту-
файли беҳисоб сув кўкка совурилди ва жараён 
давом этмоқда.

Қорақум каналининг қумга сингиб, ҳавога пар-
ланишларини қандай камайтириш ҳақида бош қо-
тирилаётган бир пайтда Марказий Осиё минтақа-
сида янги муаммо пайдо бўлди. Бу Балх ҳудудида 
Амударёдан сув олаётган Туркман — Қорақум ка-
налига эгизак Қўштепа каналининг ишга тушири-
лишидир. Афғонистон ҳудудидаги бу янги канал 
минтақадаги сув тақчиллигини янада ошириши 
аниқ.

Англияда чиқадиган “The Economist” журнали 
тахминига кўра: “Иқлим ўзгариши туфайли бугун 
Ўзбекистон 15 фоиз сувдан маҳрум бўлмоқда, 
янги канал қурилиши ортидан яна 10 фоиз (15 ва 
янада кўпроқ деган хомчўт ҳам йўқ эмас) сув йўқо-
тилган тақдирда ҳам, камомад 25 фоизни ташкил 
этиши мумкин”.

Лойиҳа бўйича 300 километрга чўзиладиган 
Қўштепа каналининг бир қисми ишга туширилди. 
Қолган қисмини беш йилда барпо қилиш мўлжал-
ланмоқда.

Жаҳон тажрибаси, БМТнинг махсус ҳужжатла-
рига биноан, трансчегаравий дарёлар неча дав-
лат чегарасидан ўтса, дарё сувидан, ўзаро кели-
шилган квота асосида, шунча давлат фойдала-
ниш ҳуқуқига эга.

Аммо Қорақум канали қурилишидаги камчи-
лик Қўштепа канали қурилишида яна такрорлан-
моқда. Дунё аҳлини қийнаётган сув муаммоси ўта 
долзарб масалага айланиб бораётган шу дам-
ларда Қўштепа каналининг суви тупроққа сингиб 
кетадиган усулда қурилиб, бетонлаштирилма-
япти. Натижада Марказий Осиё минтақасида сув 
муаммоси янада кескинлашувига олиб келиши 
мумкин. Шундай бўлгач, Қорақум ва Қўштепа ка-

налларининг қумга, тупроққа сингиб кетаётган су-
вининг исроф қилинмаслик йўллари борасида 
Афғонистон ва Туркманистон раҳбарлари Мар-
казий Осиё мамлакатлари раҳбарлари, мутахас-
сислар иштирокида йиғилиб, минтақадаги сув му-
аммоси билан боғлиқ глобал масалага ечим топ-
моқлари ҳаётий зарурат.

Бир пайтлар Марказий Осиёни чексиз пахта 
майдонларига айлантирган советлар иши би-
тиб, эшаги сувдан ўтгунча қоп-қоп ваъдалар бер-
ган эди. “Пахта майдонларини кўпайтираверин-
глар, биз сизларга Сибирь дарёлари сувининг 
бир қисмини етказиб берамиз”, дея қўйнимизни 
пуч ёнғоққа тўлдиришган. Аммо орадан йиллар 
ўтиб, бу ваъда унутилди. Яқинда Қозоғистон пар-
ламенти аъзолари Сибирь дарёлари сувини Мар-
казий Осиё республикаларига йўналтириш юзаси-
дан расмий мурожаат билан чиқди. Бир пайтлар 
амалга ошмай қолган ушбу лойиҳа бугун яна кун 
тартибига қўйилди. Сув хўжалиги соҳасининг йи-
рик мутахассисларидан бири Рим Абдулла ўғли 
Гиниятуллиннинг фикрича, Сибирь дарёларини 
Марказий Осиёга олиб келишнинг мураккаб то-
монлари бор. Жумладан, у ердан олиб келиниши 
мўлжалланаётган 25 миллиард кубометр сувнинг 
8 миллиард кубометри бизга етиб келаркан. Қол-
ган қисми Қозоғистонда қолади. Насослар ёрда-
мида олиб келинишини ҳисоб-китоб қилганда, 
37 миллиард киловатт электр энергияси сарф-
ланиб, унинг нархи бир кубометр газнинг нархи-
дан қимматга тушади. “Агар бу лойиҳа СССР пай-
тида амалга оширилганда осон бўларди”, дея му-
шоҳада юритган Рим Гиниятуллин.

Бу битта мутахассиснинг фикри, албатта. 
Балки сувни бундан осон, арзон ва кўп миқдорда 
олиб келиш йўллари ҳам бордир. Барибир, бун-
дан қирқ йил аввал Ўзбекистон ва Қозоғистоннинг 
биринчи раҳбарлари Шароф Рашидов ва Дил-
муҳаммад Қўнаевнинг армонига айланган орзула-
рини амалга оширмоқ ҳаракати бошлангани би-
лан табриклаш керак. Лекин у қачон ва қай тарзда 
амалга ошади, ҳали аниқ эмас. Бундан ташқари, 
сувни кўп талаб қиладиган экинларни камайти-
риш ва сувни исроф қилмаслик йўлини танлаш 
фурсати етди. Бизда бир гектар ерга 13,14 минг 
кубометр сув сарфланса, Исроилда бир гектарга 
2,5 минг куб метр сув ишлатилади. Улар ҳар гек-
тар пахтадан 60-70 центнердан ҳосил олади. 
Бизда ҳар гектар пахтадан қанча ҳосил олинаёт-
гани маълум. Яна ер ва сувга қандай муносабатда 
бўлаётганимизни Исроил давлатига солиштирса, 
осмон билан ерча фарқ борлиги аён бўлади.

Бугун сув муаммоси долзарб масала сифатида 
юзага келаётан экан, демак, “узоқдаги думбадан 
яқиндаги ўпка яхши”, деган ота сўзимизнинг мағ-
зини чақиб, ўзимизга яқин бўлган ҳудудлардан ма-
салага ечим излаган маъқул (аммо Сибирь дарё-
лари сувидан фойдаланиш ҳам кун тартибида 
турмоғи шарт)микан? Агар ҳозир Ўзбекистонда 
бир дақиқада 9 квадрат метр чўлланиш рўй бе-
раётганини эътиборга олсак ёки дунёда табиий 
ресурслардан фойдаланиш илмий-тадқиқот ин-
ститути (WRI) тадқиқотларига кўра, қишлоқ хўжа-
лигида сувдан фойдаланиш шу зайл давом эта-
верса, 2030 йилга бориб Ўзбекистон дунёдаги 33 
та сув танқис давлатлар қаторига тушиб қолиши 
мумкин. Демак, келажакда кутилаётган жиддий 
муаммолар нафақат Ўзбекистон аҳлини, балки бу-
тун бошли Марказий Осиё минтақасини ташвишга 
солиши шубҳасиз.

Шунинг учун мамлакатимиз Президенти кўп 
сув талаб қиладиган ва даромади юқори бўлмаган 
ҳамда меҳнати оғир бўлган пахтачилик майдонла-
рини кескин қисқартириш, қолдирилган пахта май-
донларига ҳам фақат илмий асосда ёндашиш ёки 
томчилаб суғориш технологияси асосида мўл ҳо-
сил етиштириш масаласини кўндаланг қўймоқда. 
Чунки вақт ўтган сари сув тақчиллиги ортиб бо-
риши кузатиляпти. Марказий Осиё ҳудудини сув 
билан таъминлайдиган асосий дарёлар минтақа-
нинг иккита республикасида жойлашган. Қирғи-
зистон ва Тожикистон тоғларидан бошланадиган 
дарёлар Марказий Осиё халқларининг ҳаёт-ма-
моти. Ушбу сувнинг 65 фоизи Тожикистон Респу-
бликасидаги дарёларнинг улушига тўғри келади. 
Энг серсув дарёлардан бири бўлган Вахш ўза-
нида энг кўп электр энергияси берадиган ГЭСлар 
қурилганлигининг ўзи буни исботлайди. Тожики-
стон Республикаси сув ва гидроэлектр энергияси 
захиралари бўйича дунёда Хитой, Россия Феде-
рацияси, АҚШ, Бразилия, Конго, Ҳиндистон ва Ка-
нададан кейин саккизинчи ўринда туради. Марка-
зий Осиёда эса биринчи ўринда. 

— Шунинг учун гидроэлектр энергия ишлаб 
чиқаришда Вахш дарёсининг ўрни беқиёс экан-
лигини Тожикистон халқи юксак қадрлайди ва 
уни муқаддас дарё дея таърифлайди, — деди 
Тожикистон Республикаси энергетика ва сув за-
хиралари вазирлиги халқаро алоқалар бошқар-
маси бошлиғи Парвиз Яҳёев, — шу боис Вахш 
дарёси ўзанида иккита гигант — Норак ва Роғун 
ГЭС ҳамда бир неча кичик ГЭСлар қурилган. Агар 
Тожикистон Республикаси ҳудудида қурилган 9 та 
ГЭСдан 9147,6 МВт электр энергияси ишлаб чиқа-
рилаётган бўлса, ундан 6600 МВт Норак ва Роғун 
ГЭСлари ҳисобига тўғри келади. 

Бундан бир неча ойлар аввал Тожикистонга 
қилган сафаримиз давомида баланд тоғлар қу-
чоғида жойлашган Норак ГЭСнинг 300 метр ба-
ландликдаги тўғонини кўздан кечирар эканмиз, 
унинг ҳайротомуз рангдаги сувининг жилоланиши 
эътиборимизни ўзига тортди. Бу қадар тиниқ ва 
покиза рангда товланишининг сабаби билан қи-
зиқдик. 

— Вахш дарёси абадий музликларнинг эри-
шидан пайдо бўлган. Шунинг учун нафақат унинг 
ранги тиниқ, балки ичимлик сув сифатида ҳам 
жуда фойдали ва шифобахшдир, — деди Но-
рак ГЭСи мутасаддиларидан бири— Фазлиддин 
Шоҳиддинов биз ўзбекистонлик журналистлар-
нинг ҳайратимизга жавобан, — бундан ташқари, 
Норак гидроиншооти Гиннеснинг рекордлар кито-
бига кирганлиги билан ҳам аҳамиятлидир. Чунки 

унинг тўғони уч юз метр баландликда барпо этил-
ганидан ташқари, бошқа сув омборларидек, асо-
сан, цемент, бетон билан эмас, балки тош-қум-
шағал-тупроқ қоришмаси билан мустаҳкамлан-
ган. Кучли зилзилалар пайтида цемент-бетонли 
тўғонларда ёрилиш кузатилиши мумкин. Аммо 
Норак ГЭС табиий тош-қум-шағал-тупроқ қориш-
маси ёрдамида барпо қилингани учун зилзила 
пайтида улар бир-бири билан ўзаро жипслашиб, 
тобора мустаҳкамланиб олади. 

Вахш дарёси сув захираларининг мўллиги 
ва гидроэлектр станциялар ёрдамида энергия 
ишлаб чиқариш манбаи сифатида биргина Тожи-
кистон Республикасида эмас, бутун бошли Мар-
казий Осиё минтақаси учун ҳам жуда муҳим ҳаёт 
манбаидир. Шунинг учун унинг ўзанида яна бир 
улкан иншоот қад ростламоқда. Бу ер юзида ул-
кан иншоотлиги бўйича саноқли бўлган Роғун 
ГЭСдир. 

— Роғун ГЭС қурилиши ҳали совет замони-
даёқ лойиҳалаштирилган бўлишига қарамасдан, 
унинг барпо этилиши бир неча йиллар давомида 
баҳс-мунозараларга сабаб бўлди ва ортга су-
рилди, — деди “Роғун” очиқ акциядорлик жами-
яти мониторинг бошқармаси бошлиғи Нурулло 
Ғозиев, — ҳатто мустақилликка эришганимиздан 
кейин ҳам унинг қурилишига доир баҳсу муноза-
ралар, тўсиқлар тўхтамади. 

— Чунки унинг қурилиши Тожикистон Респу-
бликаси ҳудудидан ташқари, Марказий Осиё мам-
лакатларига ҳам хавф-хатар солиши мумкинлиги 
айтилди. Шунинг учун минтақа аҳолиси ўртасида 
шов-шувли гаплар кўпайди, — деди Ўзбекистонда 
хизмат кўрсатган журналист Норқобил Жалил му-
тахассиснинг фикрига ойдинлик киритиш мақса-
дида. 

Баланд тоғлар қуршовида барпо этилаётган 
тўғонгача бизни ер ости йўлидан олиб борадиган 
“ЖИП” автомашиналарига чиқишга таклиф қилган 
Нурулло Ғозиев ушбу шов-шувларга сабаб бўлган 
ва ҳайбатли чўққилар бағридаги Роғун қурилиши 
ҳақидаги маълумотлар билан таништиришга ки-
ришиб кетди:

— Ўтган асрнинг 70-йиллари бошида чўлларни 
ўзлаштириб, пахта экиш майдонларини кенгай-
тириш мақсадида Туркманистон ва Ўзбекистон 
раҳбарларининг таклифи ҳамда Тожикистон Рес-
публикаси раҳбариятининг розилиги билан Ўз-
бекистонда лойиҳалаштирилган бу гидроэлектр 
станцияси 1993 йилда тўлиқ ишга туширилиши 
керак эди, — деди Н.Ғозиев биз билан бирга ҳай-
батли ер ости йўли (туннел)дан баландликка кўта-
рилар экан.

...Шу ўринда қисқача изоҳ бермоқчимиз. Роғун 
ГЭСи атрофидаги баланд тоғлар остида қон то-
мирларидек турли томонларга олиб борувчи 80 
километрлик ер ости йўли қурилган...

Хуллас, совет ҳукумати парчаланиб кетгач, 
Роғун ГЭС қурилиши тўхтаб қолди. Ундан кейин 
Тожикистонда бошланиб кетган фуқаролар уруши 
сабаб яна кечиктирилди. Ундан кейин эса Россия 
Федерацияси раҳбарлари ва уларнинг бир нечта 
компаниялари қурилишни биргаликда бошлашга 
ваъда беришди. 2005 йилда Россия Федерацияси 
саноат ва энергетика вазири В.Христенко, “РУ-
САЛ” гигант энергетика қурилишлари директор-
лар кенгаши раиси О.Дерипаскалар ташриф бу-
юриб, қурилишни бошлашга оид бир томонлама 
шартнома тузилди. Аммо “РУСАЛ” директори бу 
улкан иншоотни қуришдан қўрқади ва тўғонни 270 
метр баландликка туширишса, ишга киришиши 
мумкинлигини айтади.

— Лекин, — деди “Барқи тожик” акциядорлик 
холдинг ширкати бошқарма бошлиғи Бахтиёр 
Сиддиқов, — бизнинг раҳбарият бу таклифга рози 
бўлмади. Чунки тўғоннинг баландлиги 335 метр 
бўлиши керак эди. Айтиш керакки, ўша пайтда 
мамлакатимизни электр энергияси билан таъмин-
лаш ўта мураккаб аҳволга тушиб қолган эди. Ана 
шундай оғир вазиятда мамлакат етакчиси халқ-
нинг руҳини кўтарувчи мурожаат билан чиқди ва 
мунозараларга сабаб бўлган Роғун ГЭСни халқи-
миз ҳамда ўзимизнинг кучимиз билан қурамиз, 
деди. Бугун ишонч билан айта оламанки, Роғун 
нафақат Тожикистон Республикаси учун, балки 
Марказий Осиё минтақаси учун ҳам жуда муҳим 
аҳамиятга эга манзилга айланмоқда.

Дарҳақиқат, Роғун — орзудан ҳақиқатга айлан-
ган Нур қасри сифатида қад ростламоқда. Айни 
дамда иккита агрегати ишга тушган. Ҳайбатли 
чўққилар бағрида бунёд этилаётган гидроэнерге-
тика иншоотининг яна тўртта агрегати қурилиши 
учун 20 мингдан ортиқ муҳандис ва қурувчилар 
ишлаяпти.

Юқорида айтилганидек, 335 метр баланд-
ликда барпо этилаётган тўғоннинг қурилиши йил-
лар мобайнида баҳс-мунозараларга сабаб бўлди. 
Унинг хавф-хатар келтириши мумкинлиги ҳақида 
ранг-баранг фикрлар айтилавергач, муаммога 
ечим топиш учун дунёнинг шу соҳага оид йирик 
ташкилотлари ва маҳоратли мутахассисларининг 
фикрлари асосида Жаҳон банки ҳамкорлигида 5-6 
йил мобайнида жиддий ўрганилди, қайта-қайта 
экспертизадан ўтказилди. Шундан сўнг тўғоннинг 
қурилиши бўйича ўтказилган халқаро тендерда 
Италиянинг дунё миқёсида катта тажриба ва об-
рўга эга бўлган “Салини Импреджило” компа-
нияси қурувчилари ғолиб деб топилди. Натижада 
2016 йилда Роғун ГЭС қурилишига расман рухсат 
берилди.

Ўзбекистондан борган тўрт журналист “Роғун” 
акциядорлик жамияти мониторинг бошқармаси 
бошлиғи Нурулло Ғозиевни саволга тута бошла-
дик.

— Ўн беш-йигирма йил давомида тўғон қу-
рилиб, шунча вақт ичида улкан омборга Вахш 
дарёсининг суви йиғилар экан. Дарёнинг суви тў-
лиқ тўсиб қўйилса, Марказий Осиё минтақасида 
яшаётган Ўзбекистон, Туркманистон, Қозоғистон 
Республикаларининг экин майдонларини суғориш 
ва аҳолини ичимлик суви билан таъминлаш хавф 
остида қолмайдими?

— Аввало, шуни айтиб қўяй, трансчегаравий 

давлатлардан ўтадиган дарёлардан барча дав-
латлар бир хил миқдорда фойдаланиш ҳуқуқига 
эга, — деди Н.Ғозиев, — шундай бўлгач, бу 
ҳуқуқни поймол қилишга ҳеч кимнинг ҳаққи йўқ. 
Иккинчидан, сизлар айтганингиздек, биз Вахш 
дарёсининг ўзанини тўлиқ тўсиб, сувни Роғун ГЭС 
тўғонига ҳайдайдиган бўлсак, бу, аввало, ўзи-
мизга зарар бўлади. Чунки жуда катта қувватга 
эга бўлган Норак ГЭС ҳам Вахш дарёсининг суви 
билан ишлайди, унга сув бормай қолишини та-
саввур қиляпсизми? Қолаверса, Роғун ГЭС қури-
лиши ва унга дарё сувининг йиғилиши 15-20 йил 
давомида амалга оширилади. Сув ҳар доим бел-
гиланган миқдорда барча республикаларга етка-
зиб берилади. Тўғонга дарё сувининг тўпланиши 
Марказий Осиёдаги бирорта давлатнинг манфа-
атларига зарар келтирмайди. Биз қўшни ва қар-
дош дўстларимизга зиён етказишдан йироқмиз, 
қийинчилик туғдирмаймиз, аксинча, улар билан бу 
улкан ГЭСни биргаликда барпо этамиз ва улуғвор 
режаларни ҳамкорликда амалга оширамиз. Ана 
ўшанда Марказий Осиё ва жанубий Осиё ҳуду-
дини электр энергияси билан таъминлаб, мин-
тақада сув танқислигининг ҳам олдини олишга 
эришамиз. Тўғон мўлжалдаги сувга тўлгач, мин-
тақада сув муаммоси вужудга келиши билан биз 
Роғуннинг сувини минтақа аҳолисига керагича ет-
казиб бериш имконига эга бўламиз.

Маълумки, Ўзбекистонда электр энергиянинг 
катта қисми ИЭС (иссиқлик электр стан цияси)
ларда ишлаб чиқарилади. Уларнинг узлуксиз 
ишлаши учун мамлакат табиий газининг 12-15 фо-
изи сарфланмоқда. Бу жуда кўп. 

“УЙҚУДАГИ АЖДАР”МИ?
Таниқли журналист Шоқаҳҳор Салимов шун-

дай ёзади: 
...1911 йил 18 февраль, кечаси соат 23:15. То-

жикистоннинг тоғли Бадахшондаги Усой қишлоғи 
аҳолиси уйқуда. Кучли зилзила оқибатида Мурғоб 
дарёсини тўсиб қулаган тоғ қишлоқдаги уй-жой-
лар, барча мавжудотни босди. Бутун бошли қиш-
лоқ аҳолисидан бир чол ва 2 нафар ўғил бола ти-
рик қолди, жами 105 киши тоғу харсанглар тагида 
офатнинг қурбонига айланди.

Аммо бу фожианинг бошланиши эди.
Воқеа жойидан унчалик узоқда бўлмаган 

Мурғоб дарёси соҳилидаги Сарез ва яна уч қиш-
лоқ аҳолиси ҳаётига дарё оқимини орқага қайтар-
ган катта-катта тошлар хавф солди. Аҳоли дарҳол 
қўшни туманларга кўчирилди.

Кўп вақт ўтмасдан тоғ кўчиши оқибатида ҳо-
сил бўлган табиий тўғон туфайли вужудга келган 
кўл Сарез қишлоғини ўз комига тортганидан сўнг 
шу номни олди. Буюк Британиянинг “Daily Mail” 
нашри ҳам Сарез кўлини бежиз “секин ҳаракатга 
келувчи бомба” деб таърифламаган. Зеро, Сарез 
кўли энг фаол сейсмик минтақада жойлашган ва 
сув сатҳи тобора кўтарилмоқда.

Тоғ кўчиши оқибатида ҳосил бўлган тўғон со-
дир бўлаётган ер силкинишларига дош бера ола-
дими-йўқми, ҳеч ким кафолат беролмайди. Шу 
боисдан ушбу хатарнинг олдини олиш учун 1970 
йиллар “Иттифоқсувлойиҳа” институти бу ерда 
деривацион туннель ҳамда унинг паст қисмида 
ГЭС қуришни лойиҳалаштирган эди.

2000 йилда Ўзбекистон, Тожикистон, Қозоғис-
тон, Қирғизистон жаҳон жамоатчилигига Сарез 
кўли муаммосини ечишга мадад сўраб мурожаат 
қилишди. 2006 йил Жаҳон банки кўмагида ҳудуд-
даги аҳолини огоҳлантириш бўйича кузатув стан-
цияси ишга туширилди.

Аммо бу муаммонинг ечими эмас. Ҳозирча кўл 
сувини туннель қазиб, Панж дарёси орқали Аму-
дарёга қуйиш таклифи ҳам билдирилмоқда. Тожи-
кистон ҳукумати сувдан фойдаланиш бўйича Сау-
дия Арабистони, Эрон ва БАА мутахассисларига 
мурожаат қилган.

Бу муаммо 2018 йилда Тошкентда Ўзбекис-
тон Президенти Шавкат Мирзиёев ва Тожикистон 
Президенти Эмомали Раҳмон ўртасида ҳам жид-
дий муҳокама этилди.

Айтиш керакки, бу кўл дарё сатҳидан 3250 
метр баландликда жойлашган. Орадан йиллар 
ўтди. Бадахшоннинг юқори қисмидаги кичик дарё-
лар, ирмоқлардан қанча сув оқиб келмоқда?! Бу-
гунга келиб, бу кўлнинг узунлиги қарийб 70 кило-
метрни, унинг эни (кенглиги) 3,3 км, чуқурлиги эса 
500 метрни ташкил этади. Сув миқдори (ҳажми) 
17 куб километрдан кўпроқ.

Дарҳақиқат, мутахассислар ва журналист 
огоҳлантираётганидек, агар зилзила ёки бош-
 қа офатлар таъсирида Сарез тўғони бузилиб, 
кўлнинг суви ўзанидан тошса, Марказий Осиё 
минтақасининг миллионлаб аҳолиси ва катта 
ҳудуди сув остида қолиши мумкин, деган ха-
вотирлар бор. Бугун инсоният юксак техник та-
раққиёт асрида яшамоқда. Асрлар давомида 
ҳал этилмаган муаммолар осонгина ўз ечи-
мини топмоқда. Тўғри, Сарез кўли билан боғ-
лиқ муаммо осонгина ҳал бўладиган масала 
эмаслиги ҳам аён ҳақиқат. Лекин Марказий 
Осиё мамлакатлари Президентлари ташаб-
буси билан минтақадаги ва дунёдаги йирик 
мутахассислар, жаҳон молиявий ташкилотла-
рининг мутасаддилари иштирокида халқаро 
тадбир уюштирилиб, Сарез кўлининг сувидан 
фойдаланишнинг илмий ва техникавий йўлла-
рини излаш минтақа мамлакатлари халқлари 
учун ўта хайрли ва шарафли иш бўларди. Бу 
борада ҳар доимгидек Ўзбекистон Президенти 
ташаббус кўрсатишига ишонамиз. Чунки ке-
йинги олти-етти йил мобайнида Марказий 
Осиё минтақасида йиғилиб қолган глобал му-
аммолар шахсан Шавкат Мирзиёевнинг саъй- 
ҳаракатлари билан ҳал этилди. Шубҳасизки, 
минтақамизнинг бугуни ва келажагига таҳдид 
солиши мумкин бўлган муаммоларнинг ечими 
бугун ташланаётган қадамларимизга боғлиқ. 

Рўзибой ҚЎЛДОШЕВ, 
Ўзбекистон Журналистлар уюшмаси аъзоси.

 ГЛОБАЛ ДУНЁДА МИНТАҚАНИ НИМАЛАР КУТМОҚДА?
ёки Тожикистон сафаридан кейинги ўйлар

“ХАМАС” ТАКЛИФНИ ҚАБУЛ ҚИЛДИ
“ХАМАС” халқаро ҳамжамиятнинг Ғазода ўт 

очишни тўхтатиш тўғрисидаги таклифини 
қабул қилди. Бу ҳақда “Anadolu” нашри Яқин 
Шарқ манбаларига асосланиб, хабар берди.

Манбада ай-
тилишича, “ХА-
МАС” раҳбари 
Исмоил Ҳания 
Қатар бош ва-
зири ва Миср 
разведка бош-
қармаси бош-
лиғи билан те-
лефон мулоқоти 
чоғида ташкилотнинг ўт очишни тўхтатишга рози-
лигини билдирган. Исмоил Ҳания жорий йилнинг 6 
март куни Қатар бош вазири Шайх Муҳаммад бин 
Абдулраҳмон Ол Тани ва Миср разведка хизмати 
раҳбари Аббос Камел билан телефон мулоқотида 
бўлган. Томонлар “ХАМАС” раҳбарига ҳарбий ҳара-
катларни тўхтатишни таклиф қилган.

Олдинроқ Исроил кучлари Ғазо жанубидаги Ра-
фаҳ шаҳрининг шарқий ҳудудларида аҳолини кў-
чириш тўғрисида буйруқ берган эди. Бунинг оқиба-
тида 1,5 миллион нафарга яқин фаластинликлар 
гуманитар анклавларга ўтказилиши хабар қилин-
ган. Исроил томони “ХАМАС”нинг қарорига ҳеч қан-
дай муносабат билдирмаган. Тель-Авивдан ҳам ўт 
очишни тўхтатиш бўйича ҳеч қандай кўрсатма бе-
рилмаган.

ЧЕХИЯ ЭЛЧИСИНИ ЧАҚИРИБ ОЛДИ
Чехия Россиядан ўзининг элчисини расман 

чақириб олди. Бу ҳақда Чехия ташқи ишлар 
вазири Ян Липавскийга таяниб, “РБК” хабар 
берди.

Липавский -
нинг айтишича, 
Чехия ҳозирда 
янги элчи топиш 
устида ишла-
моқда. “Ҳозирги 
элчи аллақачон 
чақириб олин-
ган, менимча, 
бир кун келиб 
Чехиянинг янги 
элчиси фаолият юритади”, — деган вазир. 

ТИВ раҳбари Чехиянинг вақтинчалик вакили 
номини айтмади ва дипломатик миссия элчисиз 
ишлаш муддатини ҳам кўрсатмади. 

Элчиликка номзодлар орасида дипломат ва му-
дофаа вазирининг собиқ ўринбосари Даниэль Кош-
товал ҳам бор. Липавский Чехия вакиллари шу йил 
7 май куни бўлиб ўтадиган президент Владимир Пу-
тиннинг инаугурация маросимида қатнашмаслигини 
айтган.

ПОЛЬШАГА НИСБАТАН СУРИШТИРУВ
Еврокомиссия Польшага нисбатан олти 

йилдан кўпроқ вақт аввал Польшадаги адлия 
тизими ислоҳоти бўйича можаро туфайли 
бош ланган суриштирув жараёнини тугатади. 
Польшада “қонун устуворлигини жиддий бу-
зиш хавфи энди йўқ”, дея маълум қилди Брюс-
селдаги идора.

Ўз навбатида, 
Европа комис-
сияси раҳбари 
Урсула фон дер 
Ляйен “X” ижти-
моий тармоғида 
“Польша учун 
янги даврнинг” 
б о ш л а н и ш и 
ҳақида ёзган. У Польша бош вазири Доналд Туск ва 
унинг ҳукуматини “ушбу муҳим ютуқ” билан табрик-
лади. “Бу Польшанинг машаққатли меҳнати ва ис-
лоҳот йўлидаги қатъий саъй-ҳаракатлари натижаси-
дир”, дея қўшимча қилди у. 

Еврокомиссиянинг ушбу таклифи жорий йил 21 
май куни Люксембургда бўлиб ўтадиган йиғилишда 
Европа Иттифоқига аъзо давлатларнинг Европа 
ишлари бўйича вазирлари томонидан муҳокама қи-
линиши кутилмоқда. Шундан кейин ЕК Польша би-
лан боғлиқ суриштирувларни тўхтатади. Польшага 
қарши иш юритиш тугатилганидан кейин Венгрия 
ЕИ шартномасининг 7-моддасига мувофиқ жараён 
юритиладиган ягона давлат бўлиб қолади. 

БАЙДЕННИНГ ЎРНИНИ КИМ 
ЭГАЛЛАЙДИ?

АҚШ Демократик партиясининг баъзи аъ-
золари 2024 йил август ойида Чикагода бўлиб 
ўтадиган партия қурултойида Президент Жо 
Байден бўлажак сайловларда қатнашмаслик қа-
рорини эълон қилишини ва унинг ўрнига АҚШ-
нинг собиқ президенти Барак Обаманинг ра-
фиқаси Мишель номзодини илгари суришни 
таклиф қилмоқда. Бу ҳақда Германиядаги энг 
машҳур ҳафталик журналлардан бири  “Der 
Spiegel” хабар берди.

Қайд этили-
шича, Демокра-
тик партия ҳатто 
Мишелни потен-
циал номзодлар 
сўровига кирит-
ган, кўпчилик 
америкаликлар 
мамлакатни аёл 
президент бош-
қаришини орзу 
қилади. Демократик партия аҳоли ўртасида ўтка-
зилган социологик сўровларга тегишли саволни ки-
ритган. Бундан ташқари, букмекерлар Обамани сай-
ловда энг истиқболли номзодлардан бири сифатида 
кўришади. Асосий сабаблардан бири сифатида аме-
рикаликларнинг учдан икки қисми Байденни АҚШни 
яна тўрт йил бошқариш учун жуда кекса деб ҳисоб-
лаши кўрсатилган.

Интернет маълумотлари асосида 
Ислом ЭГАМБЕРДИЕВ тайёрлади.

  МАРКАЗИЙ ОСИЁ:
ТАЛҚИН ХОРИЖ

ЭЪЛОН

“Ўзбекистон Инсон ҳуқуқлари “Эзгулик” жамияти 
Тошкент вилоят бўлимининг 2007 йил 6 апрелда 
№523п-рақам билан ҳисоб рўйхатига олингани 
ҳақидаги гувоҳномаси йўқолганлиги сабабли

БЕКОР ҚИЛИНАДИ.

Бу борада амалга оширилаётган эзгу 
ишларнинг яққол натижаларидан бири, бу — 
Ўзбекистон давлат консерваторияси Нукус 
филиалининг ташкил этилиши бўлди. Бу эса 
давлатимиз раҳбарининг қорақалпоқ санъ-

атига ва қорақалпоқ ёшларига бўлган эъти-
бори ва ғамхўрлигининг ифодаси бўлиши 
билан бирга, санъатсевар ёшларимизга ўз 
истеъдодини намоён қилишлари учун улкан 
имкониятлар эшигини очди.

Ўзбекистон давлат консерваторияси Ну-
кус филиали яқинда ташкил топган бўли-
шига қарамасдан, шу кунгача филиал ҳа-
ётида жуда катта ўзгаришлар амалга оши-
рилиб, янги-янги марралар забт этилмоқда. 
Филиал ҳаётидаги ҳар бир кун янгиликлар 
билан давом этаётгани қувонарли ҳол. Ҳар 
бир профессор-ўқитувчи ва ходимлар ўз 
ишига жонкуярлик билан ёндашиб, фили-
алнинг янада ривожланишига ўз ҳиссасини 
қўшмоқдалар. Жумладан, филиалнинг ил-
мий даражасини юксалтириш мақсадида 
профессор-ўқитувчилар томонидан бир 
қанча ўқув ва илмий адабиётлар яратилди, 
шу билан бирга уларнинг илмий унвонлари 
ҳам сезиларли даражада ошмоқда. Жум-
ладан, Ўзбекистон давлат консерватори-
ясининг Нукус филиали кенгаши тавсияси 
билан 3 та профессор, 5 та доцент илмий 
унвони Олий аттестация комиссияси томо-
нидан тасдиқланди. Профессор-ўқитувчи-
ларимиз ўзининг илмий ва ижодий ишлари 
билан биргаликда грант лойиҳалари устида 
ҳам иш олиб бормоқдалар.

Шунингдек, филиалда ўқув жараёни 
янада такомиллаштирилди ва филиал про-
фессор-ўқитувчилари таркиби юқори мала-
кали кадрлар билан таъминланди. Ўзбеки-
стон давлат санъат ва маданият институти 
профессори, дирижёр Ҳикмат Ражабов, Ўз-
бекистон давлат консерваториясидан Аб-
дуллоҳ Сайидхонов ва В.Успенский номи-

даги Республика ихтисослаштирилган му-
сиқа академик лицейи бош ўқитувчиси 
Нодира Ражабова Тошкент шаҳридан келиб 
ёш истеъдод эгаларига таълим бериб кел-
моқда.

Филиалда таълим олаётган талабалар 
учун қулай шароитлар яратиш ва филиал-
нинг моддий-техник базасини мустаҳкамлаш 
ҳамда мусиқа асбоблари билан таъминлаш 
мақсадида Ўзбекистон давлат консервато-
риясидан контрабас, фагот, тромбон, труба, 
туба, валторн, литавра каби 7 та мусиқа 
асбоби ва беш юзга яқин ўқув адабиётлари, 
ўн беш мингга яқин электрон китоблар олиб 
келинди. 2023 йил сентябрь ойидан бошлаб 
30 га яқин рояль ва фортепьяно харид қи-

линди ва барча хоналар мусиқа асбоблари 
билан тўлиқ таъминланди.

Филиалда профессор-ўқитувчилар ва та-
лаба-ёшларни қўллаб-қувватлаш мақсадида 
уларнинг маҳаллий ва халқаро танловларда 
иштирок этишлари таъминланди, амалий 
машғулотлар билан самарали шуғулланиш-
лари учун ҳамкорликдаги концерт дастур-
лари узлуксиз йўлга қўйилди, илмий-маъ-

рифий фаолият ва тарғибот йўналишлари 
бўйича филиал профессор-ўқитувчилари 
“Дўстлик” ордени, “Қорақалпоғистон Респуб-
ликасида хизмат кўрсатган ёшлар устози” 
фахрий унвони, “Маданият ва санъат фидо-
кори”, “Ватан фидойиси”, “Олий таълим аъ-
лочиси” кўкрак нишонлари билан тақдирлан-
дилар.

Хорижий олий таълим муассасалари би-
лан биргаликда ишлаш, улар билан мус-
таҳкам алоқаларни йўлга қўйишда ҳам кўп-
лаб ишлар амалга оширилди. Масалан, жо-
рий йил март-апрель ойларида бир неча 
профессор-ўқитувчиларимиз билан бирга-
ликда Қурманғози номидаги Қозоқ миллий 
консерваториясида, шунингдек, Т.Сатторов 
номидаги Тожикистон миллий консервато-
риясида бўлиб, бир қанча келишувларга 
эришдик. Бундан ташқари, филиалимизга 
жаҳоннинг турли мамлакатларидан таниқли 
мусиқачилар ташриф буюриб, талабалар 
учун маҳорат дарсларини ўтиб келмоқда. 
Жумладан, франциялик ва германиялик 
мусиқачилар Максим Зеккини фортепьяно 
(орган)дан ва Тео Бросс виолончель чолғу 
асбобидан, франциялик таниқли пианиночи 
ва бастакор Жоанна Гоодали иштирокида 
маҳорат дарс лари ва концерт дастурлари 
юқори савияда ўтказилди.

Ўзбекистон давлат консерваториясидан 
таниқли устоз санъатшуносларнинг тез-тез 
ташриф буюриб, ўқитувчилар ва талабалар 
билан учрашувлар, маҳорат дарсларини 

ташкил қилиши бизни жуда қувонтиради. 
Маънавий-маърифий тадбирларимизга та-
ниқли шоир ва ёзувчиларнинг ташрифи 
ёшларимизнинг маънавий олами юксали-
шига замин яратади.

Филиалимизда таҳсил олаётган истеъ-
додли ёшларни қўллаб-қувватлаш, уларнинг 
қобилиятларини юзага чиқариш мақсадида 
ташкил этилган “Халқ чолғулари” ансамбли, 

“Халқ чолғулари” оркестри ҳамда “Симфо-
ник оркестр” республикамиз миқёсидаги 
тадбирларда, шаҳар ва туманларда ўткази-
ладиган махсус концерт дастурларида фаол 
иштирок этиб келмоқда. Шунингдек, улар 
синф концертларини ҳамда ўз жамоалари-
нинг концерт дастурларини ўтказмоқдалар.

Талаба-ёшларимиз малакали устозлар-
дан бебаҳо санъат сирлари ҳақида чуқур 
билим ва таълим-тарбия олиш билан бир 

қаторда, нуфузли халқаро ва республика 
миқёсидаги танловларда, фестивалларда 
муносиб қатнашиб, юқори ўринларни эгал-
лаб келмоқдалар. Бунга мисол қилиб, кўп-
лаб талабаларимизнинг ютуқларини айтсак 
бўлади.

2023-2024 ўқув йилида номдор стипен-
дияларга эга бўлган талабаларимиз: мусиқа-
шунослик йўналиши 3-босқич талабаси Гул-
жайна Оразалиева Ислом Каримов номи-
даги, академик хонандалик йўналиши 3-курс 
талабаси Моҳигул Гаипова Ибройим Юсу-
пов номидаги, мусиқашунослик йўналиши 
3-босқич талабаси Айзада Муратбаева Тўле-
пберген Қайипбергенов номидаги давлат сти-
пендиати бўлиш бахтига эришдилар.

Академик хонандалик йўналиши 3-курс 
талабаси Моҳигул Гаипова 2023 йил сен-
тябрь ойида Қирғизистон Республикаси Биш-

кек шаҳрида ёш ижрочиларнинг VII халқаро 
танловида 2-ўрин соҳиби ва “Ёшлик баҳори” 
рес публика кўрик-танлови ғолиби; Нурму-
хаммед Эсемуратов 2023 йил сентябрь ой-
ида Қирғизистон Республикаси Бишкек 
шаҳрида ёш ижрочиларнинг VII халқаро 
танлови дип ломанти; халқ чолғулари йўна-
лиши 2-курс талабаси Айдана Жумамура-
това 2023 йил сентябрь ойида Қозоғистон 

Республикаси халқ артисти Азидолла Эска-
лиев номидаги VI халқаро “Олтин дўмбира” 
номидаги якка дўмбирачилар кўрик-танлови 
3-ўрин ғолиби; 3-курс талабаси Аббос Йўл-
дошев жорий йил Германияда бўлиб ўтган 
“Зимняя звезда” онлайн танловида Гран-при 
ғолиби, Азизбек Тилепбергенов 1-ўрин, Ка-
раматдин Турсинбаев 2-ўрин соҳиби бўлди; 
халқ чолғулари йўналиши 1-курс талаба-
лари Азизбек Жеткербаев, Улбосин Матна-

зарова, 2-курс талабаси Айдана Жумамура-
товалар “Янги йил юлдузлари” республика 
кўрик-танловида Гран-при ғолиби бўлишди.

Ҳар йили анъанавий тарзда ўтказилади-
ган “Ёшлик баҳори” ёш опера ижрочилари 
республика фестивалида 2024 йил март ой-
ида академик хонандалик йўналиши 3-курс 
талабаси Абат Алжанов “Энг яхши эркак 
овози” номинацияси ғолиби, 1-курс тала-
баси Дилназ Кеунимжаева “Энг яхши аёл 
овози” номинацияси ғолиби бўлишди.

Бугун санъатга қизиқувчи истеъдодли 
ёшларимиз жуда кўп. Улардан баъзилари 
аллақачон санъат соҳасида ўз ўрнига эга бў-
либ улгуришди. Биз, устозлар ёшларга тўғри 
йўналиш кўрсата олишимиз, уларни истеъ-
доди бўйича йўналтиришимиз керак. Айтиш 
жоизки, Қорақалпоғистонда консерватория-
нинг очилиши истеъдодли ёшларнинг кела-
жакда нафақат қорақалпоқ, балки ўзбек ма-
данияти ва санъатининг ҳақиқий намоянда-
лари бўлишига замин яратади. Келажакда 
ушбу даргоҳда билим олган ёшлар буюк 
устозларимизнинг муносиб ворислари бў-
либ етишишига ишонамиз. Бунинг учун бор 
куч-ғайратимизни аямаймиз.

Жорий ўқув йилида қабул квотамизни 
ошириш ва бу жараённи келгусида босқич-
ма-босқич ривожлантириш ҳамда филиалда 
санъатнинг бошқа йўналишлари бўйича бў-
лимлар ташкил этиш, ўқув муассасамизнинг 
илмий мавқеини янада юксалтириш сингари 
кўплаб режаларни амалга ошириш ниятида-
миз. Асосий мақсадимиз ёшларимизга си-
фатли билим бериш, уларни ўз касбининг 
етук мутахассислари, моҳир ижодкор бўлиб 
етишишини таъминлаш орқали миллий ма-
даниятимиз ва санъатимиз ривожига ҳисса 
қўшишдир.

Рудакий АЛЛАНБАЕВ,
Ўзбекистон давлат консерваторияси 

Нукус филиали директори, 
Қорақалпоғистонда хизмат 

кўрсатган артист, 
профессор.

ÈÑÒEÚÄÎÄËÀÐ 

ТАЪЛИМ

Сўнгги йилларда миллий маданиятимизни, янги Ўзбекистоннинг янги тарихини 
яратишда маданият ва санъат соҳасини ривожлантиришга қаратилган бир қатор 
тизимли чора-тадбирлар амалга ошириб келинмоқда.

Президентимиз Шавкат Мирзиёев таъбири билан айтганда, мамлакатимизда 
маданият ва санъат тараққий этмаса, жамият ривожланмайди. Қолаверса, тараққиёт 
бойлик ёки куч-қудрат даражаси билан эмас, балки миллий маданиятнинг нақадар 
юксакликка кўтарилгани билан ўлчаниши ҳақида бежиз айтилмаган.

Шу боис мамлакатимизда ёшларнинг маданий савиясини юксалтириш, маънавий 
етук, баркамол шахсларни тарбиялаш, ёш истеъдод эгаларининг қобилияти ва 
салоҳиятини рўёбга чиқариш борасида кенг кўламли ишлар олиб борилмоқда. 
Жумладан, маданият ва санъат соҳасини ривожлантириш, жаҳон миқёсидаги 
илғор тажрибалар асосида замонавий маданият ва санъат муассасалари барпо 
этиш, уларнинг моддий-техник базасини мустаҳкамлаш, ижодкор зиёлиларни ҳар 
томонлама қўллаб-қувватлаш масалаларига давлатимиз томонидан устувор аҳамият 
қаратиб келинмоқда.

ХХ аср бошларида юртимизда мао-
рифни, таълимни, матбуотни, кутубхона-
ларни ташкил этишга, миллатни илму ур-
фонга уйғотишга фидойилик қилган тари-
хий сиймолар камол топди. Улар жадидлар 
номи билан  илм-маърифатга, китоб ва ку-
тубхоналарга  катта эътибор қаратдилар. 
Улардан бири  Абдулҳамид Чўлпондир.

Таниқли адабиётшунос олим Озод Ша-
рафиддинов таъбири билан айтганда, “...
фавқулодда истеъдодга эга бўлган шоир” 
Абдулҳамид Сулаймон ўғли Чўлпон 1897 
йилда Андижоннинг Қатортерак (ҳозирги 
Навоий шоҳ кўчаси) маҳалласида туғи-
лади.

Чўлпоннинг онаси Ойша она уй бекаси 
бўлган, отаси Сулаймонқул Мулла Муҳам-
мад Юнус ўғли (1874-1929) деҳқончилик 
билан шуғулланган, ҳунарманд бўлган. 
Шу билан бирга Чўлпоннинг отаси замо-
насининг пешқадам зиёлиларидан бўлиб, 
“Расво” тахаллуси билан ғазаллар битган. 

Абдулҳамид аввал эски мактабда ўқийди, 
саводини чиқаргач, Андижон ва Тошкент мад-
расаларида таҳсил олади. У ижодини 1914 
йилдан бошлаган. 1920-1927 йилларда чиқа 
бошлаган “Садои Туркистон” газетасида бир 
қатор мақолалари ва бадиий асарлари билан 
қатнашиб туради.

Бетакрор адиб, жасоратли инсон Чўлпон 
жуда қисқа, бор-йўғи қирқ йил умр кўрди. Унинг 
ҳаёт йўли бир-биридан тубдан фарқ қилувчи, 
тарихий воқеаларга бой Туркистондаги сиёсий 
ва маънавий ўзгаришлар кўзга ташланган икки 
давр чегарасида ўтди. Агар унинг биринчиси 
ўзида тараққийпарвар ғояларни жамлаган жа-
дидликнинг юзага келиши ва ривожланиши 

билан ифодаланган бўлса, иккинчиси уни йўқ 
қилди ва “бахтли келажак” ҳақидаги  тасаввур-
ларини остин-устун қилиб ташлади, жамиятни 
ўзгартириб, саноатни юксалтириш ва “маданий 
инқилоб” ниқоби остида фожиали воқеаларга 
йўл очди. Дастлабки пайтларда қудратли ҳаёт 
тўлқини Чўлпонни мавҳумлик гирдобидан олиб 
чиқиб, кенг халқ оммасининг шеъриятдаги 
қаҳрамонига айлантирди. Истеъдод уни юксак 
чўққиларга олиб чиқди, лекин тез орада у жа-
миятнинг овлоқ жойларига улоқтирилди.

Унинг мураккаб ҳаёти замон талотўпларида 
янчилган тақдирлардан бири эди. Чўлпон шах-
сини билиш ва уни охиригача тушуниш, бетак-
рорлигини ҳис қилиш, буюклиги ва қудратини 
англаб етиш учун у қандай даврда яшаганини 
ҳисобга олиш зарур. 

Чўлпон “Қаландар”, “Мирзақаландар”, “Ан-
дижонлик” тахаллуслари билан ҳам ижод қил-

ган. 1922 йилда “Қаландар” тахаллуси билан 
ёзилган “Аламзадалар” шеъри “Туркистон” га-
зетасининг 1922 йил 22 октябрь сонида босил-
ган. Хусусий равишда русчани қизиқиб ўрганган 
шоир Татаристон, Озарбайжон, Ҳиндистонда 
чиқадиган газета-журналларга муштарий бў-
либ, русча газета-журналларни ўқиб борган. 
Етти яшар синглисини ўз маҳалласида очил-
ган янги усул татар қизлар мактабига беради. 

Юқорида тилга олганимиз “Садои Туркистон” 
газетасида Чўлпон билан бир қаторда Мунав-
вар қори, Абдулла Авлоний, Тавалло, Ҳамза 
Ҳакимзода Ниёзий, Лутфулла Олимий, Васлий 
каби маърифатпарварларнинг ҳам асарлари 
босилиб турган. Чўлпон муттасил совет идора-
ларида хизмат қилган.

 “Иштирокиюн”, ”Қизил Байроқ”, “Туркис-
тон”, “Бухоро ахбори” газеталарида масъул 
лавозимларда хизмат қилган. Дастлабки 
шеърий тўпламларидан бири “Тонг сирлари” 
деб номланиб, Абдулла Қодирийнинг муқад-
димаси билан эълон қилинган эди. Тўплам 
чоп этилгандан кейин орадан ҳеч қанча вақт 
ўтмай, 1927 йилнинг 14 февраль куни “Қизил 
Ўзбекистон” газетасида “Айн” имзоси билан 
мақола босилади. Бу ижобий мақола Чўл-
пон ҳақида эди. (“Айн” – адабиётшунос ва му-

наққид олим О.Шарафиддиновнинг тахаллуси 
бўлган). Юқоридаги мақола босилгандан кейин 
“Қизил Ўзбекистон” газетаси таҳририяти шу 
мақола билан Чўлпон ҳақида баҳс бошланга-
нини маълум қилади. Ана  шундан кейин Чўл-
пон шахси ва ижоди ҳақида, ижодидаги “Син-
фийлик”, “Миллатчилик” руҳи ҳақида ўша 
даврнинг “улуғ”лари баҳс бошлайди. Баҳсда 
ўша вақтда 22 ёшда бўлган Ойбек ҳам ишти-

рок этади. Бу баҳсларда ёзилган мақолаларга 
олим Озод Шарафиддинов тадқиқотларида 
кенг ўрин берилган.

Чўлпон ижоддан тўхтамайди, турли таъқиб 
ва салбий таъсирларга қарамасдан ўзининг гў-
зал шеърларини, “Кеча ва кундуз” романини 
яратади. Аммо атрофдагиларнинг адовати ва 
ғаразлари кундан кунга  кучайиб боради. 1921 
йилда Бухорога бориб, Фитрат ёрдамида инқи-
лобий Бухоро халқ республикасининг даст-
лабки одимлари билан танишади.  Ўша вақтда 
Тошкентдаги мухолифлар уни қайноқ инқило-
бий ҳаётдан чекинишда айблайдилар. Чўлпон 
шунда “Мен қочмадим” деб номланган шеъ-
рини ёзади. Унда шундай мисралар бор: 

Мен қочмадим! Нега мени “қочди” деб,
Йўқга мунча шовқин-сурон қилдингиз?

Қучоғини “ўзлиги”га очди деб,
Оқ исмимга қора занжир илдингиз?
Чўлпоннинг бошига ёғилаётган маломатлар 

сира тинмасди. Шу туфайли у Файзулла Хўжа-
евнинг маслаҳати билан Москвага кетади ва 
СССР Марказий Ижроия комитети аппаратида 
таржимон бўлиб ишлайди. Бу ҳам шоирни “Жа-
дид” деган таъқиблардан сақлаб қололмайди. 

Чунончи, у “Япроқлар” шеърини Ўзбекис-
тонда эмас, балки Туркияда эълон қилган. Ва-
танида бунинг имкони йўқлигини тушунган, де-
ган фикр келади хаёлга:

Қарғалар боғларда қағлашиб қолдилар,
Билмадим, кимларнинг қисмати узилур?
Япроққа ёпишиб, бир чангал солдилар,
Билмадим, кимларнинг умиди йўқ бўлур?

Эй, совуқ эллардан муз кийиб келғонлар,
У қўпол товшингиз қорларда йўқ бўлсин!
Эй, менинг боғимдан мевамни терғонлар,
У қора бошингиз ерларга кўмулсин!

Шоирнинг бу қисқа сатрларида алам-изти-
роблар, халққа бегона бўлган эътиқодини маж-
бурлаб тиқиштирганлар, поймол этилган тақ-
дирлар, Ватан ҳақида қайғуриш ифодаланган.   
Ўн йиллар мобайнида Чўлпон танқид тиғлари 
остида яшади. 

Машъум 1938 йилда Чўлпон отилган бўл-
са-да, унинг номи халқимиз ёдидан кўтарил-
мади. Асарлари ҳали-ҳануз китобхонлар то-
монидан севиб ўқилмоқда. Маърифатпарвар 
жадидлар қатори унинг асарлари ҳам кутубхо-
намиздан ўрин олган. Чўлпон янги адабиётда 
янги шаклларга асос солди. Мистик адабиёт 
ўрнига замонавий зийрак адабий дидга жавоб 
берувчи ажойиб шеърларни тақдим этди. Бу-
гунги ёш авлод унинг жозибали ижодий техни-
касини, содда тилини, ғаройиб услубини  се-
вади ва ундан кўп ажойиб нарсаларни қабул 
қилади. Шу боисдан ҳам бугунги кунда  жадид 
намояндаларининг ижодий фаолиятини ўрга-
ниш ва тарғиб қилиш асосий вазифаларимиз-
дан биридир.  

Муборакхон ИСАҚОВА,
Булоқбоши туман

ахборот-кутубхона маркази директори.

Адабиёт  ва санъатга, маданиятга эътибор, бу, аввало, халқимизга 
эътибор, келажагимизга  эътибор эканини, буюк шоиримиз Чўлпон  
айтганидек, адабиёт, маданият яшаса, миллат яшаши мумкинлигини 
унутишга бизнинг асло ҳаққимиз йўқ.

Шавкат МИРЗИЁЕВ,
Ўзбекистон Республикаси Президенти.

МИЛЛАТ ВА ЭРК КУЙЧИСИМИЛЛАТ ВА ЭРК КУЙЧИСИ

ЖАДИДЛАРИМИЗ

Матназар Аб-
дулҳаким 1948 йил-
нинг 20 февралида 
Урганч туманидаги 

Қоровул қишлоғида зиёли оиласида 
туғилди. Бўлажак шоирнинг падари буз-
руквори Абдулҳаким ота мадраса таъли-
мини кўрган, арабий, форсий тилларни 
мукаммал билган, воҳанинг кўзга кўрин-
ган саводхон кишиларидан бири эди. Би-
роқ ХХ аср бошида рўй берган Октябрь 
тўнтаришидан кейин юртда барқарор 
бўлган мустабид тузум ўтган асрнинг 30-
40 йилларида, кейин 50-йилларда яна 
бир карра Абдулҳаким отага ўхшаган са-
водли кишиларни эскилик қолдиғи сифа-
тида таъқиб остига олди. Абдулҳаким ота, 
устоз Матназар Абдулҳакимнинг таъбири 
билан айтганда, “туркман ичига кетиб”, 
кейин юртнинг маърифатли кишилари 
қўллови билан жон сақлади.

Замон бироз тинчлангач, ўтган аср-
нинг 60-йилларидаги қатағонлардан омон 
ўтган Хоразм-у Тошовуз, Қорақалпоғис-
тонда яшовчи, ўша пайтнинг тили билан 
айтганда, “ўткир муллалар” Абдулҳаким 
отанинг уйида тез-тез йиғилишадиган, на-
воийхонлик, бедилхонлик, огаҳийхонлик 
қиладиган бўлишди.

— Шундай кунлари акамнинг (“ота” Хо-
разм шевасида — Ш.М.) дўстларига хиз-
мат қилиб, чой-пой ташиб турар эдим, — 
дея эслар эди ўша пайтларни Матназар 
оға кейинчалик. — Улар Бедил, Навоий 
ғазалларини мутолаа қилишарди.

Эслаётган воқеамиз: азалдан эли-
мизда урф бўлган анъана — китобхонлик 
кечалари эди. Одатда, бундай китобхон-
ликларда Абдулқодир Бедил ёки ҳазрат 
Навоий асарлари, ёхуд диний, фалса-
фий, илмий асарлар жамоа бўлиб ўқилар 
эди. Китобни, одатда, даврадагиларнинг 
саводи нисбатан сустроғи ўқир, у киши 
бирор нарсани тушунмаганида мутола-
ани тўхтатар ва даврадагиларга савол 
назари билан қарар эди. Бундай вақтда 
у кишига матннинг тушунмаган ери ту-
шунтирилар ва яна мутолаахонлик давом 
этар эди.

Матназар оғанинг ёшлиги ана шундай 
китобхонликлар таъсирида ўтди. Устоз 
шоир ўша пайтлардан бошлаб шеър, ара-
бий ва форсий тиллар, аруз оҳангларига 
“қулоқ қонди” бўлди. Шу муҳитда камолга 
етган ёш йигитнинг кўнглида бадиий 
сўзга, шеъриятга меҳр уйғониши табиий 
бир ҳол эди. Бу нарса уни оталар суҳба-
тида фаолроқ иштирок этишга, билма-
ганларини сўраб ўрганишга чорлар эди. 
Аммо ҳали бу дунёда ёш кўнгиллар анг-
ламайдиган сир-синоатлар ҳам мўл эди.

— Акам бундай китобхонликларда ме-
нинг фаол бўлишимни унча рағбатлантир-
мас эди негадир. Ўша вақтлари мен бу-
нинг сабабини тушунмас ва ҳайрон бўлар 
эдим, — деб эсларди Матназар оға. — 
Кейин билсам, акам ҳам, унинг дўстлари 
ҳам араб ва форс тиллари, араб ёзувига 
асосланган эски ўзбек ёзувини билган са-
водхон кишилар бўлганлиги учунгина ХХ 
асрнинг ўтиш даври — 30, 40, 50-йиллар-
нинг қатағон машинаси чиғириғига тушиш-
ган, бундан уларнинг ҳар бири нафақат 
жисмоний, балки маънан ҳам қаттиқ изти-
роб чеккан кишилар экан. Бундай савод-
хонлик қизил тузум томонидан турли тазй-
иқларга учрайди, деб ўйлаган оталари-

миз бизларни шу йўсин бало-офатлардан 
сақлаган эканлар ўзларича.

Нима бўлганда ҳам ёш Матназарнинг 
қалбидаги адабиётга бўлган меҳр улғая 
борди. Илк қораламалари мактабда ўқиб 
юрган вақтларига тўғри келади. Матназар 
оға ижодининг илк намунаси ўзи ўқиётган 
мактабнинг еттинчи синфини битирувчи-
лари олдида ўқиган шеъри эканлигини 
ўзига хос юмор туйғуси билан эслаб ту-
рар, мавриди келиб қолганда, ўша шеъ-
рини ўқишни хуш кўрарди. Бу шеърга 
устознинг меҳри бўлакча эди:

Хайр, хайр, еттинчи синф,
Хайр, ака-опалар, сизга.
Ўқитувчи, доктор, космонавт
Бўлиб хизмат қилинглар бизга.
Матназар оға ўрта мактабни битир-

гач, Таганрог педагогика институтига ки-
риб, уни муваффақият билан тамомлади. 
Олий ўқув юртида ўқиб юрган кезларида 
мумтоз ва замонавий рус, Европа адаби-
ёти билан ҳам яқиндан танишди.

У пайтлар — ХХ асрнинг 60-70-йил-
лари қизил мафкура турмушнинг барча 
жабҳалари, жумладан, адабиётни ҳам 
ўз домига олган, ўша замонларда яшаб 
ижод қилган шоир-у ёзувчи фақат ва 
фақат ўша мафкурага хизмат қиладиган, 
ҳақиқий ҳаётдан жуда узоқ бўлган, қотиб 
қолган сиёсий қарашларни ифода этувчи 
асарлар ёзишга маҳкум эди.

— Ана шундай шароитда устоз Аб-
дулла Ориповнинг “Митти юлдуз” деб 
номланган миттигина китобининг ёруғ 
олам юзини кўриши ўзбек адабиётида 
жуда катта воқеа бўлди, — деб ўша вақт-
ларни эсларди устоз Матназар Абдулҳа-
ким. — Ушбу китоб ҳукмрон мафкура таъ-
сирида димиққан, моғор босган қалбларга 
баҳор насимларини олиб келди, уни узоқ 
уйқудан уйғотишга хизмат қиладиган илк 
турткилардан бўлди.

Ҳар қандай чин истеъдод сингари Мат-
назар Абдулҳакимнинг ҳам шоир сифа-
тида шаклланиши осон кечмади. Тиним-
сиз мутолаа, ўз устида аёвсиз ишлаш 
— буларнинг бари устознинг шоир, ада-
биёт билимдони, кейинчалик нозиктаъб 
ва моҳир таржимон сифатида шакллани-
шига кўмак берди.

У Урганч туманидаги қишлоқ макта-
бида ўқитувчи бўлиб ишлаганда ҳам, ту-
ман газетасида меҳнат қилганда ҳам, кей-
инчалик Ўзбекистон Ёзувчилар уюшмаси-
нинг Хоразм вилоят бўлимида адабий 
маслаҳатчи бўлиб ишлаган пайтларида 
ҳам ўз ҳаётининг мазмунини адабиёт, 
шеърият деб билди. Ҳаётдаги қолган бар-
ча-барча нарсалар Матназар Абдулҳаким 
учун иккинчи, учинчи, тўртинчи ва бошқа 
ўринларда эди. Ана шу меҳнатларнинг са-
мараси ўлароқ, 1982 йилда Ғафур Ғулом 
номидаги адабиёт ва санъат нашриё тида 
шоирнинг “Тиниқ тонглар” деб номланган 
биринчи китоби нашр этилди.

Бу китоб Матназар оғанинг катта ада-
биёт эшигини дадил тақиллатишидан да-
рак эди. Шуни ҳам айтиш керакки, Матна-
зар ака ўз табиатига кўра ёқтирмайдиган 
сўзлар бўларди. Ана шундай сўзлардан 
бири “провинция” эди. Устоз бу сўзнинг 
ўзини эмас, балки ўша ўтган асрнинг 70-80 
йилларида чекка-чекка ҳудудлар, қишлоқ 
ва овулларда умргузаронлик қилиб кела-
ётган ижодкорларга нисбатан бироз мен-
симай ва беписанд қараш маҳсули — про-

винциал аниқламасини ҳазм қилолмасди. 
“Адабиётда провинция ва марказ, марказ 
ва провинция бўлиши мумкин эмас! Юртда 
марказлар кўп бўлиши керак, жумладан, 
адабий марказлар ҳам, — дерди Матна-
зар ака. — Балки французларнинг машҳур 
“шоирлар қишлоқда туғилиб, Парижда ва-
фот этадилар” деган ибораси дунёга келган 
ўз даври учун тўғри бўлгандир. Чунки ахбо-
рот алмашинуви бевосита шоирларнинг 
ўзаро мулоқотлари, суҳбатлари, тортишув-
лари, мушоиралари орқали кечган. Аммо 
у вақтлар энди эртак. Бугун бошқа давр 
— ахборот асри, ахборот технологиялари 
замони. Ахборот алмашинуви бугун дунё-
даги энг осон нарсага айланди. Шундай 
экан, қаерда яхши ижодкорлар яшаса, ўша 
ер адабиёт марказига айланади ва ижодий 
баҳсгина ким “марказ шоири” ва ким “про-
винциал шоир” эканлигини кўрсатади”.

У киши иқтидорларни қўллаб-қув-
ватлашдан, уларни рағбатлантириш-
дан, боласи, невараси тенги ижодкор-
ларнинг асарларига сўзбошилар ёзиб, 
уларни республика матбуотида ишлаёт-
ган таниш-билишларга тавсия этиш, ло-
зим бўлса, уларни таҳририятларга шах-
сан ўзи элтишдан чарчамасди ва буни 
ажиб бир роҳатланиш, ҳузур билан ба-
жарарди. Аммо ҳарфхўрларни, ўзининг 
ижоди ҳақида ўзи жуда юксак фикрда 
бўлган “адабиёт паразитлари”ни ёқтир-
масди. Бу маънода Матназар ака жуда 
қаттиққўл ва шафқатсиз эди. У: “Ада-
биёт — муқаддас маъво, бу ер ҳар хил 
“қаланғи-қасанғи”лар учун макон бўл-
маслиги керак”, деб ҳисобларди. Худди 
шу қоидаси учун Матназар оғани ёқтир-
майдиган тоифалар ҳам бор эди, ал-
батта. Улар Матназар Абдулҳакимнинг 
залворли обрўсидан, ўткир сўзидан чў-
чиб, буни ошкор қилмасликка интилар 
эдилар. Аммо киши ўз ботинидаги гап-
ларни бутун умри давомида яшириб 
юролмайди. У ёки бу сабаб билан, ўзига 
жуда ишончли деб билган давраларида 
улар ўз зардобларини тўкиб қолганлари 
ҳақидаги гаплар устознинг қулоқла-
ригача етиб қоларди баъзан. Шундай 
вақтларда Матназар оға ўзининг қай-
ноқ хулқига қарши ўлароқ, жуда босиқ-
лик билан қўл силтаб қўя қоларди. “Ўзи 
буларни истеъдодсиз этиб яратиб, худо-
нинг ургани ҳам етади”, дер эди.

Улуғ манзилларни кўзловчи ҳар қандай 
киши каби Матназар оғанинг табиатига 
ҳам ҳар қандай майдакашлик, ипирисқи-
лик ёт эди. Шунинг учун устоз ўзинингми ё 
ўзганинг олдига қайсидир мақсадни қўяр 
экан, ҳеч қачон шахсий, маҳаллий ёхуд 
тор соҳавий манфаатларни кўзлама-
ган. Матназар оғанинг ҳар қандай фикри 
остида ғоят катта маслаклар, улуғ ғоялар 
ётарди. Дейлик, Матназар оға қайсидир 
ёш ижодкорни янги асарлар ёзишга, уни 
эълон қилишга ва тўплам ҳолида нашр 
этишга ундай бошласа ва шу йўлда ўзи 
ҳам кимнингдир ҳавасини, кимнингдир ҳа-
садини келтириб, шиддатли бир саъй-ҳа-
ракатлар қила бошласа, билингки, ўша 
қалам соҳиби жуда иқтидорли ва у ўзбек 
адабиёти тараққиётига муносиб ҳисса 
қўша олади.

Тинимсиз меҳнат, изланишлар вақти 
келиб Матназар оғани нафақат Хо-
размда, балки ўзбек адабиётининг кўзга 
кўринган вакилларидан бирига айлан-

тирди. Бирин-кетин шоирнинг “Фасллар 
қўшиғи”, “Қор қўшиғи”, “Мавж”, “Ёнимдаги 
дарёлар”, “Қорачиқдаги дунё”, “Ойдин-
лик”, “Ёлғиз япроқ” каби шеърий тўплам-
лари нашр этилди.

Матназар Абдулҳаким ўзбек тилининг 
ҳақиқий жонкуяри сифатида унинг бойи-
шида шеваларнинг аҳамияти ҳақида ҳам 
кўп фикр юритарди. “Агар адабий тил бир 
денгиз бўлса, турли шевалар унга турли 
томонлардан қуйилиб, унинг ҳаётлигини 
таъминлаб турувчи ирмоқлардир”, дерди 
устоз. Шу маънода у Хоразм оғзаки ада-
биёти намуналарига ўзгача ихлос билан 
қарар, унинг ўйноқи оҳанг лари Матназар 
оғани доимо тўлқинлантириб келарди. 
Ана шу таъсир остида ва адабий тажриба 
сифатида Хоразм шевасида ҳам шеър-
лар ёзди. Кейинчалик уларни “Бир қужоқ 
гул” номи остида бир тўпламга йиғди.

Матназар Абдулҳаким 1982-1997 
йилларда Ўзбекистон Ёзувчилар Уюш-
маси Хоразм вилоят бўлимида адабий 
маслаҳатчи сифатида фаолият олиб бор-
ган бўлса, 1997 йилдан эътиборан Хо-
разм Маъмун академиясида илмий из-
ланишлар, мумтоз Хоразм адабиё  ти 
тадқиқи билан машғул бўлди. Хоразмда 
яшаб, форсий тилда ижод қилган Шайх 
Нажмиддин Кубро, Шайх Маж диддин 
Бағдодий, Паҳлавон Маҳмуд, кейинча-
лик Муҳаммад Ризо Эрниёзбек Огаҳий 
каби азизларнинг асарларини ўзбек ти-
лига ўгириш Хоразм Маъмун акаде-
миясидаги устоз фаолиятининг асосини 
ташкил этди. Шу даврда Матназар Аб-
дулҳаким Мирзо Абдулқодир Бедил асар-
ларининг таржимасига ҳам қўл урди. Му-
раккаблиги билан машҳур бўлган ушбу 
пирнинг асарларини ўзбекчага ўгиришга 
бел боғлаш Матназар Абдулҳакимнинг 
адабий жасоратидан яна бир дарак эди. 
Натижада “Табаррук ташриф” (Шайх На-
жмиддин Кубро, Шайх Маждиддин Бағдо-
дий, Паҳлавон Маҳмуд, Мирзо Абдулқо-
дир Бедил асарларидан иборат тўплам), 
“Ким агар озоддур” (Паҳлавон Маҳмуд 
асарлари), “Жамолинг менга бас” (Шайх 
Нажмиддин Кубро рубоийлари), “Такал-
лум” (Мирзо Абдулқодир Бедил асар-
лари), “Кўнгил кўзлари” (Муҳаммад Ризо 
Огаҳий асарларидан иборат тўплам), 
“Ҳақ файзи” (Паҳлавон Маҳмуд рубоий-
лари), “Ой кетди, офтоб келди” (Муҳам-
мад Ризо Огаҳий асарлари), “Шавқингни 
ёд этиб” (Мирзо Абдулқодир Бедил, тар-
жимонлар жамоаси билан биргаликда), 
“Ҳумо парвози” (Мирзо Абдулқодир Бе-
дил асарлари) каби таржима асарлари 
дунё юзини кўрди.

Матназар Абдулҳаким мумтоз адабиёт 
вакиллари ижодининг теран томирлари, 
унинг фалсафий озуқа манбаларини 
тадқиқ этишга ҳам алоҳида эътибор қа-
ратди. “Иймон туҳфаси”, “Ялдони ёритган 
нур”, “Иккинчи муаллим сабоқлари” каби 
илмий асарлар ўша изланишларнинг ме-
васи эди.

Матназар оғани бошқалардан ажратиб 
турадиган яна бир хислат — у кишининг 
ҳазрат Навоий ижодига бўлган беқиёс 
ихлоси эди. Ана шу ихлоснинг натижаси 
ўлароқ, Матназар оға бутун умр Али-
шер Навоий асарларини ўқиди, ўрганди, 
тарғиб қилди. Натижада ҳазрат Навоий-
нинг улкан ижодий меросининг зукко би-
лимдонларидан бирига айланди.

Матназар оғанинг адабиёт, айниқса, 
шеър, шеърият масалаларида юксак ўл-
човлари бўлиб, бу ўлчовларни ким томо-
нидан бўлса ҳам бузишга йўл қўймасди. 
Агар ким ўша ўлчовларга шак келтир-
моқчи бўлса, дарҳол “муносиб баҳосини” 
олар эди. Улар Матназар оғанинг яхши 
дўстлари, курсдошлари, ака ва ука, жўра-
лари ҳам бўлиши мумкин эди. Шундай 
бўлса-да, уларнинг ҳеч қайсисига шеъ-
рият ўлчовларини бузишга изн йўқ эди.

Одатда, улкан ижодкорларга улар ва-
фотидан сўнг эҳтиром кўрсатилиб ҳай-
каллар қўйилади. Лекин ёзган шеърига 
ҳайкал қўйилган шоирлар дунёда жуда 
кам бўлса керак. Матназар Абдулҳаким-
нинг машҳур “Дарсдан сўнг” шеърига 
Қорақалпоғис тоннинг Элликқалъа ту-
мани Бўстон шаҳрида ҳайкал ўрнатил-
ган. Бежиз ўзбек шеъриятининг улкан ва-
кили, Ўзбекис тон халқ шоири, Ўзбекистон 
Қаҳрамони Абдулла Орипов Матназар 
Абдулҳакимни “Адабиётимизнинг маҳак-
тоши” деб атамаган эди.

Матназар ака умрининг охирларида 
неча йил хасталикдан дард чекди. Шун-
дай бўлса ҳам, хаёлида фақат шеър, 
фақат адабиёт ва фақат ижодкорлар 
ташвиши эди. Хасталик зўрайган кун-
лардан бирида шифокорлар Матназар 
акага бундан бу ёғига энди ўз соғлиғини, 
ўзини кўпроқ ўйлаш зарурлиги ҳақида гап 
очишди. Матназар ака диққат билан тин-
глади, аммо индамади. Фақат қарашла-
ридан бу фикр у кишига ёқмаганлиги ан-
глашиларди. Бу ҳақда эшитган кишилар-
дан бири бир сўз билан устознинг хулқига 
энг ёрқин чизиқ тортди: “Бу фикр Матна-
зар акага ёқиши мумкин ҳам эмас эди-да! 
Чунки бошқалар иложи борича узоқроқ 
яшамоқчи, Матназар оға эса иложи бо-
рича кўпроқ ишламоқчи”.

Ҳақиқатан, Матназар оға ҳали кўп ва 
узоқ ишламоқчи эди. Аммо тақдир экан. У 
худди шам каби умрининг охирги дақиқа-
ларигача ёниб, атрофдагиларнинг йў-
лини ёритиб туришга ҳаракат қилди.

Шоирларни маълум маънода ва-
лийлар ҳам дейиш мумкин. Албатта, 
бу ерда ҳақиқий шоирлар назарда ту-
тилмоқда. Матназар оғанинг ўзи ҳам бу 
ҳақда кўп гапирар ва “шоир ҳеч қачон 
ўзининг ўлими ҳақида ёзмаслиги керак, 
чунки шеър ваҳий ва бир куни у, албатта, 
амалга ошади”, дерди. Мисол тариқа-
сида машҳур рус шоири ва Матназар оға 
катта ихлосманди бўлган Сергей Есенин 
ва унинг ўз ўлимини башорат қилиб ёзган 
шеърларини келтирар эди. Жумладан, 
қуйидаги сатрларни сел бўлиб ўқир эди:

Бир манзилга борурмиз кам-кам,
Бир манзилки, ҳаловат ҳоким.
Йиғиштирмоқ чоғи менга ҳам
Боқий йўлга дўкон-дастгоҳим.

Эй сиз, сулув, оппоқ қайинлар,
Эй сен, замин, боғлар, барханлар.
Кетаётган сафларга қараб
Юрагимга чўкар армонлар.

Мен ўзимча кўп ўйлар сурдим,
Ўз ҳақимда шеър айтдим талай.
Бахтлиманки, яшадим, кўрдим,
Бу дунёга келдим, ҳар қалай.

Бахтлиманки, севдим, интилдим,
Қулоч ёздим чечаклар аро.

Жониворларни укам деб билдим,
Бошларига урмадим асло.

Биламан, ул манзилда балқиб
Ётмас оққуш бўйин бошоқлар.
Кетаётган сафларга боқиб,
Шундан менда алам, қийноқлар.

Биламанки, ўшал маъвода
Бу кенгликлар бўлмас, шубҳасиз.
Шунинг учун менга дунёда
Яшаётган одамлар азиз.

Матназар Абдулҳаким қушдай беозор 
ва осмонни, чексиз кўкни беҳад севувчи 
инсон эди. Матназар оғанинг хоразмлик 
шоир Рўзмат Отаев хотирасига бағиш-
ланган “Видо” шеърини ўқир эканмиз, гўё 
устоз юқоридаги ҳамма гапларга ўзи якун 
ясагандай туюлади.

Қўлларимнинг патлари йўқлар,
Суякларим – қўрғошин йилик.
Мени бунча ёмон чорлайсан,
Жоним осмон, бу не кўргилик?

Самарлари узоқ куттирди
Умид билан эккан мевамнинг.
Кўчмоқдасан гумбазларига
Сендан улгу олган Хевамнинг.

Тун-кунларинг талашадилар
Ғамларимни – аламларимни.
Тортишарлар чексизликларинг
Поёни йўқ оламларимни.

Юрагимни тортар бир юрак
Мендан олис-олис ерларда.
Мен мисралар билан дардлашиб
Саргардонман ғариб шеърларда.

Ишқдан бўлак титроғим йўқдир,
Йўқдир шеърдан бўлак ҳеч ларзам.
Дўстларимдан бошқа ҳеч кимим,
Ердан – кўкдан бошқа ҳеч нарсам.

Дўст меҳрини парҳез тутмадим,
Нодўст дунё гарчи ғамхона.
Ўлдирса ҳам олдим-да едим
Луқма тутгач хаста ҳамхонам.

Сиз ҳам тутманг меҳримни парҳез,
Жоним тандан бўларкан жудо.
Меросдирман ҳаммангизга тенг,
Тенг кўрганни тенг кўрар дунё.

Кўрингизлар баробар баҳам,
Дардманд сўзим шеърники бўлсин.
Руҳим бўлсин сеники осмон,
Ва жасадим ерники бўлсин.

Дўстларимга бахшида бўлдим
Уммон эдим қолмай бир қатра.
Юрагимни тортган ошуфта
Юракники бўлсин хотирам...

Шуҳрат МАТКАРИМ.

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

КЕЧИНМА

Аёл зоти ишдан чиқиши билан уйга қараб шошади: овқат қи-
лиш керак, бола-чақа деганларидек. Метрога югургилаб тушиб 
ўтириб олдим. Мендан ёши катталар бормикан деб у ёқ-буёққа 
бир қур назар солдим. Вагоннинг бошроғида келаётган тахми-
нан 4-5 ёшлар атрофидаги қизча эътиборимни тортди. Болалар 
учун китоб сотиб юрибди. Қорачадан келган, сочлари ўрилган, 
лекин кир, бир оз ранги униққан, шу ҳолати ҳам ўзига ярашиб 
турибди. Қора қошлари, киртайган кўзлари, узун киприклари 
унга ўзгача кўрк бериб турарди. Балким, болалик беғуборли-
гидир у: тағин билмадим, юрагимни ўртаган ҳазинликдан бо-
шимни қуйи солдим. Миямда ғужғон ўйнаган саволларим жа-
вобсиз қоларди. 

Сумкамни очдим. Ҳа-
деганда қўйган пулимни 
тополмадим. Нарса-
ларни титкилай бошла-
дим. Хайрият, бор экан. 
Топилди. Сумкамнинг 
бир четига тушиб қо-
либди. Қизча сотаёт-
ган китоб менда бор, 
шунинг учун китобни 
олмай пулни бермоқчи 
бўлдим. Бу қизчанинг 
савдосига ёрдам бер-
гим келаяпти. Метрода 
ўтириб, туриб кетаётган 
кишиларни туртиб ки-
тобни олишини ишора 
билан айтади. Қалбим 
ағдар-тўнтар бўлиб 

кетди: ҳаётнинг бераҳм сўқмоқларида кун кечириш илинжи кишини 
не кўйларга солмайди, а?! Ички ғалаён бутун руҳимни қамраб олди. 
Лабим қимтиб, наҳот, дея оламан. Бошқа сўзга мажолим етмайди.

Оҳиста турткидан ўзимни ўнгладим. Қарасам, қизалоқ қаршимда 
китобни ушлаб турибди. Сергакланиб, унга пул узатдим. Икки ҳисса. 
У менга иккита китоб берди. Мени унга китоб менда борлигини ай-
тиб, пулни ол, дедим. Қизча менга тикилиб қаради-да, шоша-пиша 
пулимни ўзимга қайтарди. Ва мендан узоқлашди. Гўёки аразлади.

Нега?! Унга нима ёмонлик қилдим? Иззатига тегдимми?! Орият 
кучидан ва нафсонияти топталганидан менга бошқа боқмади. Ўр-
нимдан қўзғалдим. Олдига бориб, узримни айтмоқчи эдим. Ме-
тро тўхтади. Қиз тезлик билан мендан узоқлаша бошлади. Бошини 
ортга ўгирди. Кейин чопиб кетди. Юрагим увушди. Унинг тийран 
кўзлари намланган эди. Тушундим. Ўксиб, кўзи ёшланган кўринади. 
Ориятнинг кучи, улуғлигини қаранг. Кичик қизнинг каттадан-катта 
орияти уни анча улғайтирганини ҳис қилдим. 

Эҳ! Менга унутилмас сабоқ берди. Ҳар нарсанинг ўз тўлови бор. 
Ишонаман, қизалоқнинг ҳаётида ёруғлик балқийди. Чунки унинг кўзи 
тўқ, орияти ўзидан-да баланд. Ғурурли элнинг суюкли фарзанди, 
Сени Тангри асрасин!

Сарвиноз АБДУХОДЖАЕВА,
“Маънавият” нашриёти ходимаси

Дунёга  танилган  бизнесмен   Али-
шер   Усмонов  ҳомийлигида  Москва  
шаҳрида  2022  йилда   нашр  этилган  
“Антология  узбекской  поэзии”  кито-
бининг  иккинчи  жилдини  варақла-
ётиб  забардаст  шоир  Тилак  Жўра  
шеърий  туркумига  кўзим  тушди.  Ўн  
еттита  шеър...  Қизиғи  шундаки, Рауф  
Парфига  бағишлов  билан  “Чўлпон”  
сарлавҳали  шеър  ёнма-ён  тушганки, 
бу  хусусиятни  рамзий  сифатда  қа-
бул  қилмоқ  жоиз. Сабаби  —  Тилак  
ака  Чўлпон  ҳамда  Рауф  Парфининг  
ботиний  давомчиси  эди.

Камина  1987  йилда  Эски  шаҳар-
нинг  “Қўштут” маҳалласида  яшаганимда  
курсдош  дўстим,  шоир  Абдул  Жалил:  
“Шу яқин  атрофда  Тилак  Жўранинг  ҳов-
лиси бор, юринг, бир кўриб  келамиз”,  
деган. “Тилак  ака  билан мажлисларда 
салом-алик қилганмиз-у, шахсан та-
нишмаганмиз. Жуда нафис  ёзади”, дея  
таклифдан  шодланганман.

Бордик. Деворларини зах босган  
экан. Эшиги  қулфлоғлик. Яна  икки-уч  
маротаба бордик. Шунда Абдул  Жа-
лил  айтган бир гап эсимда қолган: “Дўх-
турлар бу  уйда ёш болалар  яшаши  
қийин, дебдилар”. Очиғини айтганда, 
ўтган асрнинг 80-йилларида айрим  шо-
ирлар  камбағал  алпозда  яшар  эди-
лар. Аммо барибир  дарвешлар ота-о-
наларидан,  уруғ-аймоқларидан ёр-
дам сўрамаганлар. Гонорар тузук эди. 
Дейлик, икки қаламкаш шеърлари ора-
сида босилган “Товушсиз қадам”  номли  
тўп ламчамга  беш юз  рубль, “Теракка  
яқин  юлдуз” отлиғ китобчамга бир минг 
етти юз рубль қалам ҳақи олганман. Бу 
жуда катта маб лағ эди ҳозирги кунга со-
лиштирганда. Кулбамиз хариди уч ярим  
минг  рублга  тушган. Бир тарафи  гоно-
рарга  боғлангани учун ҳам китоб нашр  
эттириш биз каби ижодкорларга ҳа-
ёт-мамот масаласи даражасига чиққан.

Катта адиблар ўша пайтлар битта йи-

рикроқ китобига яп-янги “Волга” автоси-
нинг пулини олишгани ҳам лоф эмас. Бу-
гун... бугун хўп ажойиб замон келди-да: 
китобга қалам ҳақи тўлаш деган нарса 
деярли унутилди. Аксинча, энди китобин-
гиз чиқиши учун бир даста пул кўтариб 
чопасиз.

Майли, бу гаплар эмас муддаомиз. Сў-
зимиз бошқа эди. 

Тилак Жўранинг ишхонасига бориб  та-
нишганман. Ниҳоятда камтар, самимий, 
лекин тез  гапирадиган одам эди.  “Шеър-
ларингизни ўқиганман”, дея илтифот қил-
ганди ўшанда. “Қўшни бўлиб  кўришмаган  
эдик”, деганимда негадир  кулиб  юбор-
ган  эди.

У сарбаст  вазнини хуш  кўрарди. 1986  
йилда  “Нозим  Ҳикмат ва ўзбек адабиёти”  
мавзусида  номзодлик  диссертациясини  
ёқлаган.  Камина унинг шеърларини, турк  
шеъриятидан амалга  оширган  таржима-
ларини  астойдил ўқиганман, услубимни  
шакллантиришда қисман фойдаланган  

эдим. Дастлаб таржималари ғалати ту-
юлган: қофияси йўқ, тиниш белгилари  
ҳам  йўқ.  Кейинчалик  эса  айнан  шу  ус-
лубга  мойил  бўлдим.

Ўша даврларда  катта-ю  ёш  шоирлар  
бир-бирларининг  аҳволидан  хабар  олиб  
туришарди. “Тилак Жўра замонавий  
“дўм”га кўчиб ўтди” деган хушхабарни  
эшитишимиз  биланоқ қанот боғлаб уч-
ганмиз гўё! Алгоритм  мавзеида эди янги 
уйлари. Эшигига катта ҳарфлар ила “Ти-
лак  Жўра”  деб  ёзиб  қўйилган. Эсимда  
қолгани: “Товушсиз қадам”имга дастхат  
битганим. Тилак  ака ўшанда худди ўзи-
нинг китоби  чиққандек  суюнганди.

Ёдимда, 1986-1989  йилларда Ёзув-
чилар  уюшмаси биносида кўп мажлис-
лар бўлгувчи эди. Шоирлар-у носирлар  
юзингда кўзинг борми, демасдан, андиша  
туйғусини  бир  чеккага  улоқтириб, даҳа-
наки жангга киришар эдилар. Бир  гал 
номдор носирлардан бири  ҳайъат  ўрин-
диқлари сари илдам одим отаётиб, мағру-
рона нигоҳларини залга қадади. Ногаҳон 
олдинги  қаторларда ўтирган Рауф Пар-

фини кўрди-ю овозини  баралла қўйиб: 
“Рауф, ўрнимизни алмашамизму?” деди. 
Устоз ўрнидан туриб:  “Озодликни тутқун-
ликкаму?!” дея хитоб айлади. Тилак  
Жўра эса мажлисларда гапирмасди;  ҳар  
ҳолда, биз гапирганини эшитмаганмиз. 
“Нега бундоқ?” десалар, “Мен тинглашни 
хуш кўраман” деганмиш.

1989  йилнинг  ёзида “Ёшлик” жур-
нали  таҳририятидан ўз аризамга  кўра  
ишдан  бўшаб, отамаконга қайтдим. “Хо-
разм” нашриётида ишлаб юрганимда Ти-
лак  Жўранинг  фано оламини  тарк  эт-
ганини  эшитдим. 1994  йил  эди. У инсон  
47 йил умр кўрган.

Сарбастдаги шеърлари ўз йўлига. 
Аммо бармоқ вазнида, ҳаттоки “сақич-
дек”  чайналган  мавзуларда  ҳам  янги-
ликлар яратган. Дейлик, “Ўзбекистон”  
сарлавҳали олти бандлик шеърининг  
ҳар  бандини ўқисангиз идрокингиз роҳат-
ланади. Мисол тариқасида кейинги уч  
бандни келтирсак:

Кўзёшдек  тиниқдир  бу  элда  осмон
Шафтоли  шохлари  қайрилган  онда.
Нақш  олма  юзига  югурганда  қон
Офтоб  ҳам  осилиб  толар  армонда.

Бу  элнинг  қадимий  ҳар  қўшиғида
Бежиз  олтин  дея  аталмас  тупроқ.
Симёғочга  қўнган  қуш  тумшуғида
Тилладай  нурланиб  турибди  бошоқ.

Чайқалиб  ётибди  нурли  бир  чаман,
Юлдуздай  сочилиб  оламга  шони.
Фидойи  ўғилман, ёниб  ўпаман
Олам  остонаси  –  Ўзбекистонни.
 
Қумрининг кукулашини эслатади бу  

шеър. Оҳистагина ўқилади. Лекин мисра-
лар  қатида она юртга  муҳаббат туйғуси  
ёнибгина турибди. Шунга ўхшаган  юзлаб  
шеърлари фонида Тилак Жўра  ўзига  ўзи  
ёдгорлик ўрнатиб  кетди. Бунақа ёдгор-
ликни қуриб бўлмайди.

Баҳром  РЎЗИМУҲАММАД

ЁД ЭТИБЁД ЭТИБ ЛУҚМА

ҚЎШНИ  БЎЛИБ  
КЎРИШМАГАН  ЭДИК...

Ýíäè áóíäàé ³èëìàéìàí...

Ìåòàëëñåâàð àâëîäãà 
àéëàíèá ³îëìàéëèê

Яқинда бир расмий тадбирда қатнашдим. Ёшлар билан давра суҳ-
бати бўлганлиги учун олдинги қатордан жой беришди. Беихтиёр ён-
ат рофимга нигоҳ ташладим: ҳамма расмий кийинган, яхши кайфи-
ятда. Турли йўналишларда ютуқларга эришган ёшлар ўзлари билан 
фахрий ёрлиқ, диплом ва бошқа эсдалик совғаларини олиб келишган. 

Айниқса, ёнимда ўтирган йигит эътиборимни тортди. Ўзим тенги, бошига 
дўппи кийиб олган бинойидек йигитча. Ҳайратланарлиси, кўксига ўндан ор-
тиқ медалларга ўхшаган турли нишонлар тақиб олган эди. Ҳа, ҳа, тўғри эшит-
дингиз, тақиб олган “медал”ларининг сони ўндан ортиқ эди. Қимирлаганида 
шақир-шуқур қилиб эътиборни тортаётган бу йигитчанинг мукофотлари кўпчи-
лик сингари  мени ҳам қизиқтирмай қолмади.

— Урушда қатнашган отахоннинг ҳам бунча нишонлари бўлмаса керак. Сиз 
қандай эришгансиз, яхши йигит? — деб савол бердим. 

— Ҳа, буларми? Турли танловларда қатнашиб, сазовор бўлганман, — деди 
у ҳозиржавоблик билан. 

— Йўғ-э! Қойил! Қандай танловлар экан, билсак бўладими?
— Мана бунисини “Ёш тадқиқотчи” танловида олганман. Буниси “Энг яхши 

хизматлари учун”, “Ёш олим”, “Таълим ифтихори”, “Халқаро хизматлари учун” 
кўкрак нишони. Хуллас, шу каби танловларда қатнашиб, сазовор бўлган-
ман-да, — деди у фахр билан. 

Ажабо! Шунча кўкрак нишонлару “медал”лар бор экан-у, улар ҳақида беха-
бар эканман, дея дарров телефонимни олиб, интернетдан маълумот олишга 
ҳаракат қилдим. Афсуски, буларнинг биронтаси ҳаққоний эканлиги ҳақидаги 
маълумотни топа олмадим. 

— Оббо, ҳали ёш олимман денг, — дея таажжубланиб сўрадим.
— Шундай, — деб кулиб қўйди у. 
Бироз жимликдан сўнг:
— Медалларимга жуда қизиқаётган кўринасиз. Сиз ҳам олишни хоҳласан-

гиз, бир сирни очаман, — деди у дабдурусдан. 
— Хўш, қандай сир экан?, ўзимни ўта қизиққандай тутиб шивирладим мен.
— Тўловини қилсангиз бўлди, ўзлари олиб келиб беришади. Фақат ҳеч ким 

эшитмасин-а... — дея секин пичирлади “совриндор” йигит. 
Э... мана, гап қаёқда экан! Шунинг учун ҳам кундан-кунга уруш фахрий-

ларига ўхшаб кўксини “металл”га тўлдириб юрганларнинг сафи кўпаяётган 
экан-да. Эҳ, биз ҳам металлсевар авлодга айланиб қолибмиз-ку! Афсус!.. 

Наҳотки ёшларимиз ҳеч нимага ярамайдиган шу бир ҳовуч металларни 
уялмасдан фахр ила кўксига тақиб юришибди? Камига, уларни олиш учун яна 
отнинг калласидай пул тўлашмоқда. Ахир бу кўзбўямачилик эмасми?

Афсуски, айни кунда бундай кўзбўямачиликларнинг бозори чаққонга ўх-
шайди. Айрим ёшларимиз эса тилла балиқчадек осонгина уларнинг тузоғига 
илиниб, кўксини тўлдириб медальон тақиб юришдан бошқа ишга ярамаяпти. 
Қарийиб жаҳон урушининг фахрийси дейсан! 

Хайриятки, бу каби пулга сотиладиган сохта танлов, диплом ва сертифи-
катларга ишонмайдиган ёшлар ҳам бор экан. Улар билан суҳбатлашиб, кўн-
глим анча таскин топди. Зийрак тенгдошларим ҳар хил бўлган-бўлмаган тан-
ловларнинг соҳта нишонларига ишониб, алданиб қолмаслик, атрофдагиларни 
ҳам огоҳликка чорлаш ҳақида куюниб гапиришди. 

Тадбирдан қайтар эканман, тенгдошларимнинг бу чорловини матбуот 
орқали етказишга қарор қилдим:

Металлсевар авлодга айланиб қолмайлик, азиз тенгдошлар!

Занжилой АБДУСАЛОМОВА,
Ўзбекистон давлат жаҳон тиллари 

